
Канстанцыя Буйло
(сапр. Канстанцыя Антонаўна Калечыц)

(14.01.1893 – 04.06.1986)

Беларуская паэтэса, 

         заслужаны дзеяч культуры 

                           БССР.                                            130 гадоў                                                                                                                            

                                                                                               з дня                      

Мікола Ваданосаў
(Мікалай Міхайлавіч Ваданосаў)

(04.01.1923 – 10.04.2006)

Беларускі пісьменнік.

Заслужаны работнік культуры БССР.

100 гадоў
                                                                                                 з дня

нараджэння

	Вінцэнт Дунін-Марцінкевіч
(сапр. Вінцэнт-Якуб
Дунін-Марцінкеевіч)

(04.02.1808 – 29.12.1884)

Беларускі паэт, драматург, 

                тэатральны крытык.                                215 гадоў                       
                                                                                                 з дня                      

                                                                                           нараджэння
	Максім Іванавіч Гарэцкі

(06 (18).02.1893 – 10.02.1938)

Беларускі пісьменнік, дзеяч беларускага нацыянальна-дэмакратычнага адраджэння, літаратуразнаўца, 

                           130 гадоў

                                                                                                  з дня                                                         

                                                                                         нараджэння

Ядвіга Іосіфаўна Бяганская

 (псеўданім Ядвіга Рута)

(16(29).02.1908 – 03.04.1992)
Празаік, перакладчык.

                                                                                            115 гадоў

                                                                                            з дня

нараджэння
	Паўлюк Прануза

(Павел Кузьміч Прануза )

(18.03.1918 – 14.03.2007)
Беларускі паэт. Член Саюза пісьменнікаў Беларусі з 1947 года.

                                                                                               105 гадоў
                                                                                                     з дня                      

                                                                                        нараджэння

	Платон Раманавіч Галавач

(18.04.1903 – 29.10.1937)

Беларускі празаік.

[image: image28.jpg]MAR BENAPYCKAR KHITA

SOW

AHIIPOV
MPbIit

=

3ATICKI
CAMCOHA
CAMACY#A




[image: image29.jpg]Mamubina mosa

Anecn
BaubLia




[image: image30.jpg]Aaec

Padsima mas
Japazas

A




                                                                                          120 гадоў

                    з дня                      

                                                                                        нараджэння

Юрась (Юрый Мікалаевіч) Свірка
(псеўд. Банадысь Кастрыца, Гарчыца)

(06.05.1933 – 31.08.2010)

Беларускі паэт.

90 гадоў

з дня

Янка Маўр
(сапр. Іван Міхайлавіч Фёдараў)

(28.04. (10.05.) 1883 – 03.08.1971)

Беларускі пісьменнік, заснавальнік прыгодніцкага і навукова-пазнавальнага жанра ў  беларускай

                    літаратуры.                                      140 гадоў

                                                                      з дня                      

                                                                                            нараджэння
	Андрэй Мрый
(сапр.  Андрэй Антонавіч Шашалевіч)
(01(13.09)1893 – 08.10.1943)

Беларускі празаік, перакладчык.

                     Журналіст.                                          130 гадоў
                                                                                                      з дня                      

                                                                                            нараджэння

Алесь Бачыла 
(сапр. Аляксандр Мікалаевіч)

(02.03.1918 – 04.01.1983)
Беларускі паэт, драматург, перакладчык.

Заслужаны дзеяч культуры БССР. 

105 гадоў

                                                                                                      з дня                      

                                                                                            нараджэння

Ніна Іосіфаўна Мацяш
(20.09.1943 – 19.12.2008) Беларуская паэтэса 
і перакладчыца.

80 гадоў

                                                                                                     з дня                      

                                                                                            нараджэння 

Сяргей Іванавіч Грахоўскі

   (псеўданімы: М. Асіповіч; Сяргей Івановіч; С. Каршун; Парамон Паромскі)

(12(25).09.1913 – 11.12.2002)

                Беларускі паэт, празаік,  

                        перакладчык.                           110 гадоў      

                                                                                                 з дня                      

                                                                                            нараджэння 

Вячаслаў Уладзіміравіч Адамчык

(01.11.1933 – 05.08.2001)
Беларускі празаік, драматург, кінасцэнарыст.

90 гадоў
                                                                                                    з дня                      

                                                                                            нараджэння

Эдзі Агняцвет
(сапр. Эдзі Сямёнаўна Каган

(11.10.1913 – 17.07.2000)

Беларуская паэтэса.

                                                                           110 гадоў      

                                                                                                 з дня                      

                                                                                            нараджэння
	Мікалай Мікалаевіч Пракаповіч

(01.11.1948)

Беларускі паэт, тэлежурналіст, краязнаўца, грамадска-палітычны дзяяч.

75 гадоў

                                                                                                    з дня                      

                                                                                            нараджэння

Яўгенія Іосіфаўна Янішчыц
(20.11.1948 – 25.11.1988) Беларуская паэтэса, перакладчыца.

75 гадоў

                                                                                                    з дня                      

                                                                                            нараджэння

	Піліп Сямёнавіч Пестрак
Псеўданімы: П. Гайдук; Звястун; 
П. Звястун)

(14 (27).11.1903 – 22.08.1978)

Беларускі паэт, празаік.

                                                                                        120 гадоў      

                                                                                                 з дня                      

                                                                                            нараджэння

Ніна Васільеўна Маеўская 
(дзявочае прозвішча Лагун)

(04.12.1938 – 19.03.2011) Беларускі празаік.

85 гадоў

                                                                                                    з дня                      

                                                                                            нараджэння

      Аляксей Мікалаевіч  

                Кулакоўскі
(24.12.1913 – 09.04.1986)

Беларускі пісьменнік.

Заслужаны работнік культуры БССР.

                                                                                      110 гадоў      

                                                                                                 з дня                      

                                                                                            нараджэння

Анатоль Сцяпанавіч Вялюгін
(27.12.1923 – 24.10.1994)

Беларускі паэт, празаік, кінасцэнарыст, перакладчык.

Заслужаны дзеяч культуры БССР.

                                                                                    100 гадоў      

                                                                                                 з дня                      

                                                                                            нараджэння

Адам Бернард Міцкевіч
(24.12.1798 – 26.11.1855)

Беларускі і польскі пісьменнік, паэт і перакладчык, драматург, педагог, палітычны публіцыст, дзеяч польскага нацыянальнага руху, сябра Таварыства філаматаў.                                 225 гадоў

                                                                                                    з дня                      

                                                                                            нараджэння


	чытаць далей…                                                                               Складальнік: бібліятэкар 

аддзела маркетынгу І.Труханёнак


1. Канстанцыя Буйло
 (сапр. імя Канстанцыя Антонаўна Калечыц) 
(14.01.1893 – 04.06.1986)

Беларуская паэтэса, заслужаны дзеяч культуры БССР

Біяграфія. Нарадзілася 14 студзеня 1893 года ў Вільні ў сям’і аб’ездніка графа Тышкевіча. Была ахрышчана 17 студзеня 1893 года ў Віленскім касцёле Святога Якава. 
Асноўную адукацыю атрымала дома ў хатніх настаўнікаў. Скончыла кароткатэрміновыя настаўніцкія курсы ў Вільні (1914). Тут пазнаёмілася з Максімам Гарэцкім. Сябравала з Уладзіславай Луцэвіч. 

Настаўнічала ў вёсцы Горнае Скробава (1912-1913), дзе вучыла сына пана Дзеўчапольскага. Некалькі разоў наведвала Крошын, Завоссе, Тугановічы, Калдычэўскае возера і мясціны, звязаныя з жыццём філаматаў і філарэтаў. Загадвала беларускай кнігарняй у Полацку (1915-1916).

7 чэрвеня 1916 года выйшла замуж за Віталя Адольфавіча Калечыца, сына надворнага саветніка, які паходзіў з засцянковай шляхты Мінскага павета (у 1933 годзе арыштаваны).

Пасля Кастрычніцкай рэвалюцыі працавала статыстам у Валакаламскім павятовым выканкаме рабочых і салдацкіх дэпутатаў, бухгалтарам саўгаса “Данілкава”. З 1923 года пераехала ў Маскву да свайго мужа.

Працавала на заводзе “Аграном” (1929-1934), начальнікам аддзела збыту палітэхлабарсаюза (1934-1940), у 1940-1951 гадах – начальнікам аператыўнага аддзела, затым в.а. намесніка дырэктара цэнтральнай канторы ветэрынарнага забеспячэння трэста Саюзветзабпрам. 
Член Саюза пісьменнікаў СССР (з 1944 года).

Памерла ў Маскве 4 чэрвеня 1986 года. У 1989 годзе ўрну з яе прахам перавезлі ў Вішнева (Валожынскі раён).
Творчасць. Друкавацца пачала ў 1909 годзе, змясціўшы ў “Нашай Ніве” пад імем свайго брата Эдуарда першыя свае вершы – “Хвоя” і “Скора зіма”. Паводле іншых звестак, першым надрукаваным вершам быў “Лес” (1903). Пад уласным імем пачала друкавацца з 1910 года. У 1914 годзе Беларускае выдавецкае таварыства выпусціла дэбютны зборнік вершаў К. Буйло – “Курганная кветка” (1914, Вільня, друкарня Марціна Кухты; факсімільнае выданне ў 1989), які адрэдагаваў Я. Купала і аформіў Язэп Драздовіч. Да сярэдзіны 1940-х, амаль 20 гадоў не друкавалася.

Аўтар зборнікаў вершаў “Світанне” (1950), “На адноўленай зямлі” (1961), “Май” (1965), “Роднаму краю” (1973). Выйшлі “Выбраныя творы” (1954), “Выбранае” (1968, 1976), “Выбраныя творы” ў 2 тамах (1981). Напісала кніжкі вершаў для дзяцей “Юрачка” (1957), “У бляску зор” (1968), “Вясной” (1984). Многія вершы паэтэсы пакладзены на музыку. Асабліва шырокую вядомасць займела песня “Люблю”, якая стала народнай. 
Аўтар п’ес “Кветка папараці” (1914) і “Сягонняшнія і даўнейшыя” (1914, пастаўлена ў 1921).
Максім Гарэцкі ў сваёй “Гісторыі беларускае літэратуры” лічыў яе “найбольш выдатнай пасля Цёткі жаноцкай сілай ў нашай поэзіі”.

Літаратура аб жыццi i творчасцi паэтэсы:
1. Бельскі, А.І. Паэзiя Канстанцыi Буйло i Ганны Ахматавай у кантэксце iдэi роднай зямлi // Бельскi, А.I. Галасы і вобразы : літ.-крыт. артыкулы / Алесь Бельскі. – Мінск: Литература и Искусство, 2008. – С. 47-54.

2. Буйло, И. По пройденным дорогам: [воспоминания младшей сестры поэтессы Констанции Буйло об их семье, о сестрах] / Инна (Михалина) Буйло // Голас Радзімы. – 1997. – 10 красавіка (№15). – С.6; 17 красавіка (№16). – С.6; 24 красавіка (№17). – С. 6; 1 мая (№18). – С.6; 8 мая (№19/20). – С.6; 22 мая (№21). – С. 6.

3. Гарэцкі, Р. Сяброўства творцаў: браты Максім і Гаўрыла Гарэцкія і беларускія паэткі – Канстанцыя Буйла і Наталля Арсеннева / Р.Гарэцкі // Роднае слова. 2006. – №9. – С. 100-104.
4. Гiсторыя беларускай лiтаратуры ХХ стагоддзя : у 4 т.; 2 выд. – Мiнск : Беларуская навука, 2001. Т. 1. – Са зместу: Канстанцыя Буйло. – С. 20-22, 451-452.
5. Канстанцыя Буйло // Беларускія пісьменнікі (1917–1990): даведнік / скл. А.К. Гарадзіцкі. – Мiнск : Мастацкая літаратура, 1994. – С. 69-70.

6. Карлюкевіч, А. “Усё ў краю тым сэрцу міла…”: [вытрымкі з лістоў паэтэсы, заслуж. дзеяча культуры Беларусі Канстанцыі Буйло] / А. Карлюкевіч // ЛіМ. – 1997. – 3 студзеня (№1). – С. 14-15.
7. Курков, И.Н. Люблю наш край… : [пра К. Буйло] // Курков, И.Н. Брестчина: легенды, события, люди / Илья Курков. – Минск: Медиафакт, 2005. – С. 37-38.

8. Маліноўскі, М. Дзе расцвіла “Кветка Папараці”? : [К. Буйло i баранавiцкая зямля] / М. Маліноўскі // Культура. – 2006. – 28 кастрычніка – 3 лістапада (№43). – С. 15.

9. Марціновіч, А. Спеўная струна адкрытай душы / Алесь Марціновіч // Беларуская думка. – 2003. – №1. – С. 144-155.

10. Масляніцына, І. Жанчыны ў гісторыі Беларусі : Буйло Канстанцыя Антонаўна / Ірына Масляніцына, Мікола Багадзяж // Беларускі гістарычны часопіс. – 2005. – №2. – С. 35–36.

11. Содаль, У. Згадкі Канстанцыі Буйло / У. Содаль // ЛіМ. – 1993. – 1 студзеня (№1). – С. 6-7.

12. Тарасюк, Л. Белорусский поэтический импрессионизм: [рассматривается творчество М. Богдановича, З. Бядули, К. Буйло и др.] / Л. Тарасюк // Нёман. – 1996. – №6. – С. 241-252.

13. Чаркасава, Д. Праз пакуты, цярпенне і нязгасную надзею: [жыццё і творчасць паэтэсы К. Буйло] / Дзiяна Чаркасава // Голас Радзімы. – 1993. – 7 студзеня (№1). – С. 1,6.

2. Мікола Ваданосаў 
(Мікалай Міхайлавіч Ваданосаў)
(04.01.1923 – 10.04.2006)

Беларускі пісьменнік, заслужаны работнік культуры БССР
Біяграфія. Нарадзіўся 4 студзеня 1923 года ў Мінску ў сям'і ваеннаслужачага. Калі бацька памёр, маці з двума сынамі пераехала на Барысаўшчыну, дзе і прайшло дзяцінства будучага пісьменніка. Да роднага кутка, маляўнічыя мясціны якога абудзілі ў юнака творчы талент, ён звяртаўся ў шматлікіх сваіх творах.

У 1939 годзе Мікола скончыў сямігодку і паступіў у Мінскі дарожна-механічны тэхнікум. Не абмінулі М. Ваданосава цяжкасці ваеннага ліхалецця: у час Вялікай Айчыннай вайны ён з'яўляўся радыстам партызанскага злучэння на Маладзечаншчыне, быў тройчы паранены. Пасля дэмабілізацыі з радоў Савецкай Арміі працаваў тэхнікам у Беларускім радыёцэнтры, але гэта работа не прыносіла Міколу Ваданасаву задавальненне. У 1959 годзе скончыў Вышэйшыя літаратурныя курсы ў Маскве, пасля чаго назаўсёды звязаў свой лёс з творчай працай: працаваў рэдактарам аддзела прозы ў выдавецтвах “Беларусь” (1966-1972) і “Мастацкая літаратура” (1972-1982).
Творчасць. Упершыню ў друку пісьменнік выступіў у 1948 годзе з вершам “Лясны лагер”. Творы паэтычнага жанру, па меркаванні самога аўтара, не мелі вялікай мастацкай вартасці, але далі творчы зарад і магчымасць праявіць свае здольнасці ў прозе. М. Ваданосаў працаваў у жанрах аповесці і апавядання, якія знайшлі сабе дарогу да сэрцаў чытачоў розных узростаў. Ён пісаў пра жыццё і працу лесарубаў, радыстаў, разведчыкаў, гераізм беларускага народа ў час вайны, пра рабочы клас, інтэлігенцыю вёскі, моладзь (“У Баркоўскай пушчы”, “Пераломнае лета”, “Надзеі і здзяйсненні”, “Адзінай маці сыны”, “Пад чужым паролем” і інш.). 

У творах для дарослых (аповесці “У Баркоўскай пушчы”, 1956; “Пераломнае лета”, 1961; “Сыны адной маці”, 1968; “Пад чужым паролем”, 1971, і іншыя) узнаўляе падзеі партызанскай барацьбы, распрацоўвае маральна-этычныя тэмы.
Мікола Ваданосаў напісаў шмат кніг для дзяцей: “Першае знаёмства”, “Аднагодкі”, “Пабярэжцы”, “Рачны госць”, “Апошні вадзянік”, “Хатабыч-малодшы”, “Здарэнне на Сцюдзёнцы”, “Двайная памылка”, “Лясныя прыгоды” і інш. Стварыў зборнікі гумарыстычных апавяданняў “Прынцыповы аратар” (1966), “Сам сябе падвёў” (1973), “Левыя ногі” (1983). Дзіцячыя творы пісьменніка вылучаюцца займальным сюжэтам, элементамі прыгодніцтва і маралі, у іх нямала паэтычных, цёплых малюнкаў, добрых псіхалагічных знаходак, якія раскрываюць прывабны свет дзяцей.

Апавяданні і аповесці М. Ваданосава друкаваліся ў часопісах “Бярозка”, “Беларусь”, альманаху маладых аўтараў “На сонечных сцежках”. Пісьменнік быў ўзнагароджаны ордэнамі Чырвонай Зоркі, Айчыннай вайны ІІ ступені і медалямі, атрымаў званне “Заслужаны работнік культуры БССР” (1982).

Аўтар 29 кніг прозы (дзіцячай і дарослай), некалькіх зборнікаў паэзіі і гумару. Напісаў 8 сцэнарыяў для дакументальнага кіно.

Напісаў зборнікі гумарыстычных апавяданняў “Прынцыповы аратар” (1966), “Сам сябе падвёў” (1973), “Левыя ногі” (1983). У 1983 годзе выйшлі “Выбраныя творы” ў 2 тамах.

Узнагароджаны ордэнамі Чырвонай Зоркі, Айчыннай вайны II ступені і медалямі.

8. Няхай, М. У пошуках актыўнага характару / М. Няхай // ЛіМ. – 1973. – 31 жніўня.

[image: image78.jpg]



3. Вінцэнт  (Вікенцій Іванавіч) Дунін-Марцінкевіч
(04.02.1808 – 29.12.1884)

Паэт, драматург, тэатральны дзеяч, 
адзін з пачынальнікаў новай беларускай літаратуры, 
заснавальнік нацыянальнай драматургіі і тэатра, асветнік
Біяграфія. Нарадзіўся 4 лютага 1808 года (па новым стылі) у фальварку Панюшкавічы Бабруйскага павета Мінскай губерні (цяпер Бабруйскі раёна Магілёўскай вобласці) у шляхецкай сям’і  Яна (Івана) Дуніна-Марцінкевіча і Марцыяны з роду Нядзведзкіх. Хлопчыка назвалі Вінцэнтам Якубам. Продкі пісьменніка калісьці, яшчэ ў XVII ст., валодалі маёнткам Марцінкевічы ў Смаленскім ваяводстве. Род меў свой герб – “Лебедзь”, карыстаўся ўсімі шляхецкімі правамі. Але бацькі Вінцэнта ўласнай зямлі ўжо не мелі і арандавалі фальварак Панюшкавічы ў блізкага сваяка Станіслава Богуша-Сестранцэвіча – магілёўскага архіепіскапа, пазней мітрапаліта ўсіх рымска-каталіцкіх касцёлаў Расійскай імперыі. Трэба адзначыць, што дваранскае паходжанне В. Дуніну-Марцінкевічу неаднаразова даводзілася пацвярджаць у сувязі з неабходнасцю вырашэння розных асабістых і сямейных пытанняў, бо гэтага патрабавала бюракратычная сістэма імперскай Расіі.

Пра юнацкія гады Вінцэнта дакументальна пацверджаных дадзеных мала. Ён рана застаўся без бацькі. Лічылася, што ў 1824 годзе скончыў Бабруйскае павятовае вучылішча, але ёсць звесткі, што ўжо ў 1819 годзе Вінцэнт быў адпраўлены ў Санкт-Пецярбург на папячэнне С. Богуша-Сестранцэвіча, чалавека вельмі адукаванага, вучонага-славіста, літаратара, члена Расійскай акадэміі навук, які сам займаўся яго выхаваннем. Існуе версія, што малады Дунін-Марцінкевіч паступіў у Санкт-Пецярбургскую медыка-хірургічную акадэмію, але пакінуў вучобу, бо не мог знаходзіцца ў анатамічным пакоі.

З сярэдзіны 1820-х гг. В. Дунін-Марцінкевіч жыў у Мінску, быў на дзяржаўнай службе: памочнікам каморніка і каморнікам межавога суда, служачым палаты крымінальнага суда, перакладчыкам у каталіцкай духоўнай кансісторыі, меў пасаду пры дваранскім сходзе.

У 1831 годзе ажаніўся з дачкой адваката Юзэфай Бараноўскай, з якой яны мелі семярых дзяцей. У 1840 годзе набыў невялікі маёнтак Люцынка ў Пяршайскай воласці Мінскага павета (цяпер вёска Малая Люцынка ў Валожынскім раёне Мінскай вобласці) і пасяліўся там, пакінуўшы дзяржаўную службу.

Ёсць звесткі, што ў пачатку 1840-х гг. В. Дунін-Марцінкевіч некаторы час служыў аканомам у маёнтку Шчаўры ў Сенненскім павеце Магілёўскай губерні. Пазней, паколькі ён меў досвед працы з юрыдычнымі дакументамі, ездзіў па ўсёй тэрыторыі Беларусі ў якасці даверанай асобы сваіх кліентаў, займаючыся вырашэннем іх спраў. Шмат часу праводзіў у Мінску, дзе актыўна ўдзельнічаў у грамадска-культурным і літаратурным жыцці.
Творчасць. У гэты перыяд В. Дунін-Марцінкевіч пачаў займацца літаратурнай дзейнасцю. Першыя творы напісаны ім на польскай мове. Былі створаны тэксты да аперэт “Спаборніцтва музыкаў”, “Чарадзейная вада”, а таксама “Рэкруцкі яўрэйскі набор” (у 1841 годзе пастаўлена ў Мінску аматарскім гуртком), дзе была ўзнята тэма рэкрутчыны, як перашкоды ў шчаслівым уладкаванні жыцця яўрэйскай сям’і. Тэксты і партытуры гэтых твораў да нашага часу не захаваліся (за выключэннем адной арыі з аперэты “Рэкруцкі яўрэйскі набор”). Музыку да іх напісаў кампазітар Станіслаў Манюшка. Удзел у стварэнні музыкі прымаў і сам пісьменнік, часам пры пастаноўцы п’ес выступаў як акцёр (напрыклад, выканаў ролю старога яўрэя ў аперэце “Рэкруцкі яўрэйскі набор”).

З сярэдзіны 1840-х гг. В. Дунін-Марцінкевіч пачынае супрацоўніцтва з выдаўцамі. У 1846 годзе у Вільні асобным выданнем выйшла лібрэта музычна-драматычнага твора – оперы “Сялянка” (пазней з’явілася іншая назва – “Ідылія!). Музыку да яе напісалі С. Манюшка і К. Кжыжаноўскі з удзелам самога В. Дуніна-Марцінкевіча. “Ідылія” лічыцца прынцыповай з’явай у станаўленні новай беларускай літаратуры.

Тэатр, або драматычны гурток, Дуніна-Марцінкевіча – створаны ім аматарскі тэатральны калектыў – існаваў у 1840-1850-я гг. Ён лічыцца першым беларускім нацыянальным тэатрам сучаснага тыпу. Трупа складалася больш чым з 20 чалавек, у іх ліку сам пісьменнік, ягоныя дзве дачкі і сын, прадстаўнікі мінскай інтэлігенцыі. У спектаклях удзельнічаў хор сялян з Люцынкі, існаваў і аркестр. Ставіліся галоўным чынам п’есы Дуніна-Марцінкевіча. Публіка і тэатральныя крытыкі адзначалі выдатныя акцёрскія здольнасці самога драматурга. Тэатр прытрымліваўся традыцый народнага мастацтва, вызначаўся дэмакратызмам. Пасля першай жа пастаноўкі “Сялянкі” дзейнасць калектыва была забаронена ўладамі, але спектаклі праходзілі (фактычна нелегальна) у розных гарадах Беларусі да 1856 года.

Дзеці В. Дуніна-Марцінкевіча, дачка Каміла і сын Міраслаў, у канцы         1840-х гг., яшчэ ў падлеткавым узросце, набылі вядомасць як таленавітыя піяністы-выканаўцы, выступалі з канцэртамі ў Мінску, Вільні, Кіеве, Варшаве. Бацька клапаціўся пра далейшае ўдасканаленне майстэрства дзяцей і ў 1851 годзе звярнуўся да наследніка трона – вялікага князя Аляксандра Мікалаевіча з прашэннем аб іх залічэнні ў Парыжскую кансерваторыю на казённы кошт, аднак атрымаў адмову. Пазней Міраслаў вучыўся ў музычным інстытуце ў Варшаве. Каміла ж нават пісала музыку.

У1850-я гг. В. Дунін-Марцінкевіч жыў пераважна ў Мінску. У 1854 годзе памерла жонка пісьменніка. Пазней ён ажаніўся з Марыяй Грушэўскай. Літаратар часта бываў у Вільні, дзе сустракаўся з многімі дзеячамі культуры і навукі. У 1854 годзе ажыццявіў паездку на Палессе. Некалькі разоў наведваў Шчаўры. Меў ён шырокія кантакты і з мінскай інтэлігенцыяй: паэтамі, музыкантамі, мастакамі, выдаўцамі.

У гэты перыяд упершыню ў Мінску выйшлі з друку яго паэтычныя зборнікі: “Гапон” (1855), “Вечарніцы і Апантаны” (1855), “Цікавішся? Прачытай!” (1856), “Дудар беларускі, або Усяго патроху” (1857). У выданні ўвайшлі прысвечаныя жыццю сялян вершаваныя аповесці і апавяданні, напісаныя не толькі па-польску, але і па-беларуску. Гэта паэма “Гапон” – першы твор В. Дуніна-Марцінкевіча, створаны цалкам на беларускай мове, дзе апісваецца ўмоўнасць сацыяльнага падзелу грамадства. Беларускамоўныя аповесці “Дурны Зміцер, хоць хітры”, “Стаўроўскія дзяды”, “Купала”, “Шчароўскія дажынкі” маюць выразныя фальклорныя матывы. Апрача таго, у гэтых выданнях змешчаны і вершы на польскай і беларускай мовах.

У 1857 годзе В. Дуніным-Марцінкевічам напісаны беларуская балада “Травіца брат-сястрыца”, дзе аўтар чарговы раз выкарыстаў фальклорны сюжэт. Паэтычны эпас “Быліцы, расказы Навума” складаецца з вершаваных аповесцяў “Злая жонка”, у якой асуджаюцца амаральнасць і распуста, а “Халімон на каранацыі” прысвечан апісанню святкавання з нагоды ўступлення на царскі пасад Аляксандра II, які абяцаў дараваць народу доўгачаканыя “свабоды”. Гэтыя творы былі апублікаваны толькі ў сярэдзіне XX ст. у савецкіх часопісах “Беларусь” і “Полымя”.

У другой палове 1850-х гг. В. Дунін-Марцінкевіч пераклаў з польскай мовы на беларускую паэму польскага паэта беларускага паходжання Адама Міцкевіча “Пан Тадэвуш” – эпапею, у якой намалявана шырокая карціна жыцця Беларусі пачатку XIX ст. Гэта быў першы ў свеце пераклад славутага твора на іншую славянскую мову. Яго меркавалася выдаць у Вільні ў 1859 годзе, два першыя раздзелы (быліцы) з дванаццаці ўжо былі набраны і нават збрашураваны, але ў апошні момант (фармальна з-за таго, што тэкст быў пададзены лацінскім шрыфтам) цэнзура не дазволіла выхад, і амаль увесь тыраж знішчылі. І толькі ў 1907 годзе ў пецярбургскім выдавецтве “Загляне сонца і ў наша аконца” на падставе захаваўшыхся матэрыялаў (вядомы 4 экзэмпляры) гэты пераклад Дуніна-Марцінкевіча быў выдадзены.

У 1861 годзе ў Вільні асобным выданнем на польскай мове выйшла вершаванае гістарычнае апавяданне “Люцынка, або Шведы на Літве” (напісана ў 1857 годзе), дзе паэтызаваліся мужнасць і гераізм продкаў сучасных беларусаў у барацьбе з захопнікамі. Гэта апошняя кніга В. Дуніна-Марцінкевіча, выдадзеная пры яго жыцці.

Апошнія дзесяцігоддзі жыцця В. Дуніна-Марцінкевіча (з сярэдзіны 1860-х да сярэдзіны 1880-х гг.) прайшлі ў Люцынцы. Жыў ён у той час адасоблена, толькі зрэдку прыязджаў у Мінск. У гэты перыяд В. Дунін-Марцінкевіч шмат пісаў, але ўсе спробы пісьменніка надрукаваць свае творы заканчваліся няўдачай. У 1866 годзе ім была напісана на беларускай мове камедыя (ці, як вызначаў яе жанр сам пісьменнік, фарс-вадэвіль) “Пінская шляхта”. Яна лічыцца лепшым з твораў В. Дуніна-Марцінкевіча. Сцэнічнае ўвасабленне камедыя атрымала толькі ў 1917 годзе, пастаноўку ажыццявіла Першае беларускае таварыства драмы і камедыі ў мінскім гарадскім тэатры. А ў 1918 годзе п’еса была ўпершыню апублікавана – у газеце “Вольная Беларусь”.

У 1868 годзе В. Дуніным-Марцінкевічам створана польскамоўная паэма “З-над Іслачы, або Лекі на сон” (аўтар назваў яе “апавяданнем Навума Прыгаворкі”), дзе ідылічнаму ладу старасвецкіх шляхецкіх засценкаў, які адыходзіць, супрацьпастаўляецца новая рэчаіснасць з яе цынізмам і прагай нажывы. Упершыню гэты твор быў надрукаваны толькі ў 1984 годзе, ужо ў перакладзе на беларускую мову.

Па-беларуску і па-польску гаварылі персанажы сатырычнай камедыі “Залёты”, якая выйшла з-пад пяра В. Дуніна-Марцінкевіча ў 1870 годзе. У гэтым творы далейшае развіццё атрымала тэма спажывецтва і беспрынцыпнасці, уласцівых надыходзячаму капіталізму. Польскі тэкст на беларускую мову ў пачатку XX ст. пераклаў Янка Купала, у 1915 годзе “Залёты” былі пастаўлены ў Вільні Беларускім музычна-драматычным гуртком. А першая публікацыя гэтай п’есы адбылася ў газеце “Вольная Беларусь” у 1918 годзе.

У 1876 годзе быў узноўлены (на гэты раз сакрэтна) нядаўна зняты нагляд паліцыі над пісьменнікам. Падставай паслужыў той факт, што ў сярэдзіне 1870-х гг. у Люцынцы без афіцыйнага дазволу дзейнічала невялікая прыватная школа, дзе навучала навакольных дзяцей дачка пісьменніка Цэзарына.

Памёр В. Дунін-Марцінкевіч  29 снежня 1884 года (па новым стылі). Пахаваны на могілках ва ўрочышчы Тупальшчына, недалёка ад Люцынкі.
Літаратура аб жыцці і творчасці пісьменніка:
1. Вінцэнт Якуб Дунін-Марцінкевіч: Жыццё і творчасць / аўтар-склад. У.І. Содаль. – Мінск, 1997.

2. Грынчык, М.М. Дунін-Марцінкевіч Вінцэнт // Энцыклапедыя літаратуры і мастацтва Беларусі. У 5 т. Т. 2. – Мінск, 1985. – С. 379-381.

3. Дзянісаў, У. Яшчэ раз пра мінскі дом Дуніна-Марцінкевіча // Шляхам гадоў: Гіст.-літ. зб. / уклад. У.Мархель. – Мінск, 1993. – С. 294-298.

4. Кісялёў, Г.В. Дунін-Марцінкевіч Вінцэнт // Беларускія пісьменнікі: Біябібліягр. слоўн. У 6 т. Т. 2 / Ін-т літ. імя Я. Купалы АН Рэспублікі Беларусь, Беларус. Энцыкл.; пад рэд. А.В. Мальдзіса. – Мінск, 1993. –  С. 407-409.

5. Лойка, А.А. Вінцэнт Дунін-Марцінкевіч // Лойка А.А. Гісторыя беларускай літаратуры. Дакастрычніцкі перыяд. У 2 ч. Ч. 1: падруч. для філал. фак. ВНУ. – Мінск, 1989. – С. 143-177.

6. Пачынальнікі: З гіст.-літар. матэрыялаў XIX ст. / уклад. Г.В. Кісялёў; рэд. В.В. Барысенка, А.І. Мальдзіс. 2-е выд. – Мінск, 2003.  – С. 109-172, 511.

7. Янушкевіч, Я.Я. Вінцэнт Дунін-Марцінкевіч // Гісторыя беларускай літаратуры XI-XIX стагоддзяў. У 2 т. Т. 2. Новая літаратура : другая палова XVIII — XIX стагоддзе / Нац. акад. навук Беларусі, Ін-т літ. імя Я. Купалы; навук. рэд. тома У.І. Мархель, В.А. Чамярыцкі. – Мінск, 2007. – С. 198-233.

8. Янушкевіч, Я. “Ён першы сеяў зярняты…” // Дунін-Марцінкевіч В. Творы / уклад., прадм. і камент. Я. Янушкевіча. – Мінск, 1984. – С. 3-16.

9. Янушкевіч, Я. Юзэфа Марцінкевічава з Бараноўскіх // Роднае слова. – 2007. – № 9. – С. 86-87.

[image: image79.jpg]


[image: image80.jpg]


[image: image81.jpg]AHKA MAVP
YATIABEK 1138





4. Максім Іванавіч Гарэцкі
(06 (18).02.1893 – 10.02.1938)

Беларускі пісьменнік, дзеяч беларускага 
нацыянальна-дэмакратычнага адраджэння, 
літаратуразнаўца, фалькларыст
Біяграфія. Нарадзіўся 18 лютага 1893 года ў вёсцы Малая Багацькаўка ў беднай сялянскай сям’і. Але бацькі пастараліся яго вывучыць: пасля Вольшынскай двухкласнай школы і настаўніцкіх класаў, якія давалі права вучыць грамаце дзяцей, ён быў прыняты ў Горацкае каморніцка-агранамічнае вучылішча на казённы кошт. Падчас вучобы дэбютаваў з літаратурным творам – апавяданнем “У лазні” (1913).

У 1914 годзе пачалася Першая сусветная вайна, і Гарэцкі падаў заяву аб залічэнні ў “вольнапісаныя” ў войска Расійскай імперыі, часткай якой у той час была Беларусь. На фронце быў цяжка паранены. Акрыяўшы пасля ранення, зноў трапіў на фронт – ужо ў званні прапаршчыка.
Творчасць. У першы перыяд творчасці (1913-1914) Максім Гарэцкі замацаваў у беларускай літаратуры сацыяльна-псіхалагічнае апавяданне, у якім акцэнтаваў станоўчыя моманты сялянскага жыцця: пісьменнік праводзіў героя ад негатыўнай ацэнкі традыцыйнага вясковага жыцця да веры ў тое, што навука і культура выведуць беларускую вёску з цемры. Максім Гарэцкі першым сказаў пра неабходнасць берагчы нацыянальную інтэлігенцыю.

Галоўны герой ранніх твораў – адукаваны хлопец, які сутыкаецца з вясковым асяроддзем, цёмнымі і абыякавымі да свайго жыцця людзьмі. Герой, выхадзец з вёскі, перажывае дваістасць сітуацыі: ён ужо не свой сярод сялян і яшчэ не свой у горадзе. Асваенне магчымасцей інтэлектуальнай, філасофскай прозы пачалося цыклам “Што яно?”. Пры гэтым філасофскае паказвалася ва ўзаемасувязі з сацыяльна-палітычным: закаснелае грамадства, якое баіцца ўсяго новага, наўрад ці здатнае да пошукаў ісціны, пазнання чалавека і прыроды.

Пісьменнік звярнуўся да твораў гістарычнай тэматыкі: паказаў, як беларусы змагаюцца за незалежнасць, і асуджаў здраду нацыянальным інтарэсам. У драматызаванай аповесці “Антон” пісьменнік прапанаваў узор сацыяльнай аналітыкі. Не проста паказаў сюжэтныя калізіі, але патлумачыў вытокі трагедыі, як канкрэтная рэчаіснасць прывяла галоўнага героя да дэфармаваных уяўленняў пра жыццё і справядлівасць.

У творчасці пісьменнік хутка прыйшоў да паяднання двух літаратурных метадаў – рэалістычнага і мадэрнісцкага (лірыка-экспрэсіўнага).

У 1917 годзе цяжка захварэў і быў дэмабілізаваны ў Смаленск для лячэння. Пачаў супрацоўнічаць з мясцовымі газетамі. У 1918 годзе разам з Янкам Купалам Максім Гарэцкі быў слухачом факультэта гісторыі мастацтваў смаленскага аддзялення Маскоўскага археалагічнага інстытута, але вучыцца не змог з-за недахопу часу.

У другі перыяд творчасці (1915-1918) вельмі змяніліся герой і пафас твораў Максіма Гарэцкага. У ранніх тэкстах герой верыў у сілу асветы, бачыў перспектыву, якая падсвечвалася аўтарскім аптымізмам. Цяпер героямі сталі ахвяры вайны – і пісьменнік засяродзіўся на тыповых характарах.

Максім Гарэцкі прыйшоў да высновы, што герой, нават ахвяра сацыяльнага ладу і злой людской волі, сам адказны за свае ўчынкі і справы. Творчасць гэтага перыяду, які супадае па часе з Першай сусветнай вайной, прасякнута антываенным пафасам.

У 1919 годзе пераехаў у Вільню разам з рэдакцыяй газеты “Звязда” і ў гэтым жа годзе ажаніўся з настаўніцай Віленскай Беларускай гімназіі Леанілай Чарняўскай. У іх нарадзілася двое дзяцей. 

У пачатку 1920-х гадоў пісьменнік быў удзельнікам многіх гурткоў і, адпаведна, быў знаёмы з іх кіраўнікамі і ўдзельнікамі – Антонам Луцкевічам, Францішкам Аляхновічам. У 1923 годзе Гарэцкі разам з сям’ёй атрымаў у Варшаве дазвол на пераезд у БССР. Сям’я жыла ў Мінску і Горках.

У трэці перыяд (1919-1923) пісьменнік шмат займаўся навукова-метадычнай дзейнасцю і стварыў “Гісторыю беларускае літэратуры”, на якую абапіраліся ўсе наступныя пакаленні літаратуразнаўцаў.
У прозе гэтага перыяду (культавая аповесць “Дзве душы” і інш.) раскрывалася тэма рэвалюцыі, новай улады і яе стаўлення да беларусаў. Галоўны герой Ігнат Абдзіраловіч – сялянскі сын, які яшчэ немаўляткам быў падменены на панскага сына, свайго равесніка. У творы паказваецца эвалюцыя поглядаў героя, які не змог прыняць ідэалогію рэвалюцыйнай барацьбы, бо яна прыводзіла да гвалту, жорсткасці і бессэнсоўнай гібелі людзей.
У чацвёрты, савецкі, перыяд (1923-1937) пісьменнік завяршыў адзін з першых дакументальных твораў у беларускай літаратуры – “На імперыялістычнай вайне”. Вайна ўпершыню была паказана з пункту гледжання яе радавога ўдзельніка. У “Сібірскіх абразках” пісьменніка найбольш хвалявала пытанне абароны нацыянальных інтарэсаў беларусаў: ці можна захаваць сваю культуру без дзяржаўнасці? “Сібірскія абразкі” – незавершаны цыкл апавяданняў і замалёвак, дзе закранаецца тэма беларускіх перасяленцаў у Сібіры. Максім Гарэцкі ў 1926 годзе ездзіў збіраць матэрыял для гэтага цыкла і новага твора – “Камароўскай хронікі” – у далёкі Благавешчанск.
У сваёй галоўнай кнізе “Камароўская хроніка” ў летапіснай дзённікавай манеры і ў форме перапіскі Максім Гарэцкі знітаваў побытавае жыццё герояў і грамадска-палітычныя падзеі.

У рамане-хроніцы “Віленскія камунары” Максім Гарэцкі развіў думку, якая была агучана яшчэ ў аповесці “Дзве душы”, а таксама паказаў, што людзі ў глыбінцы не разумелі рэвалюцыі, а экскурс у гісторыю роду Мышкаў выявіў вытокі трагедыі беларускага народа.

Развітальны твор Максіма Гарэцкага “Скарбы жыцця” – гэта і філасофская прыпавесць, і пісьменніцкая споведзь, і прароцтва. Аўтабіяграфічны апавядальнік, як і пісьменнік у час напісання твора, знаходзіўся на мяжы жыцця і смерці. А таму асноўнымі ў “Скарбах жыцця” сталі такія філасофскія матывы, як вечнасць, шлях, маўчанне, холад, небыццё і збавенне, што стылёва набліжала тэкст да своеасаблівага галашэння. Ён завяршаецца так: “Браму скарбаў сваіх зачыняю. Цану рэчам пазнаў. Людзей да самых глыбінь уведаў. Жыццём даражыць навучыўся”.

У 1938 годзе Максім Гарэцкі быў рэпрэсіраваны, а яго творы, якія да 1930 года актыўна выдаваліся, чыталіся і разглядаліся ў навучальных установах, былі ўзорам для пісьменнікаў-пачаткоўцаў, аказаліся забароненымі на некалькі дзесяцігоддзяў. Толькі ў 1960-я гады яго творчасць пачала вяртацца ў літаратурны працэс: з’яўляліся кнігі навукоўцаў Дзмітрыя Бугаёва, Алеся Адамовіча, Міхася Стральцова, прысвечаныя творчасці і лёсу пісьменніка. Сёння Максім Гарэцкі з’яўляецца бясспрэчным класікам беларускай літаратуры, але яго ўплыў на развіццё айчыннай культуры мог бы быць непараўнальна большы.
Уклад у развіццё літаратуры.
1. Максім Гарэцкі стварыў канцэпцыю беларускага нацыянальнага характару, прааналізаваўшы спецыфіку беларускай самаідэнтыфікацыі.

2. Заснаваў традыцыю філасофскай, інтэлектуальнай, гістарычнай, ваеннай прозы (з антываенным пафасам і асуджэннем вайны).  Даў беларускай літаратуры першыя ўзоры сацыяльна-псіхалагічнага апавядання.

3. Пачаў асэнсоўваць тэму бяспраўнасці чалавека. Напісаў адзін з першых у Савецкай Беларусі лагерных дзённікаў (“Лявоніус Задумекус”).

4. Максім Гарэцкі “стаў заснавальнікам гісторыка-літаратурнай канцэпцыі і прынцыпаў навуковага даследавання літаратуры мінулага, заснавальнікам школьнага і акадэмічнага літаратуразнаўства” (Зоя Мельнікава). 
5. Як Аляксандр Герцэн і Мікалай Чарнышэўскі сфармулявалі галоўныя пытанні для рускай культуры ў ХІХ стагоддзі – “хто вінаваты? ” і “што рабіць? ”, так Максім Гарэцкі сфармуляваў галоўнае пытанне для беларускай літаратуры пачатку ХХ стагоддзя – “за што? ”.
Літаратура аб жыцці і дзейнасці пісьменніка:

1. Гapэцкi, P. Axвяpyю cвaiм  “я” …  (Maкciм i Гaўpылa Гapэцкiя) / P. Гapэцкi. – Miнcк : Бeлapycкaя нaвyкa, 1998. – 287 c. : iл. 
2. Голуб, Т.  Скарбы жыцця / Тэрэза Голуб  // Гарэцкі, М. Выбраныя творы. – Мінск : “Кнігазбор”, 2009. – С. 5-22.

3. Гpышкeвiч, B.M. Гapэцкi Maкciм / B.M. Гpышкeвiч // Бeлapycкiя пicьмeннiкi : бiблiягpaфiчны cлoўнiк. У 3 т. T. 2. Bepaбeй – Iвaнoў / Iнcтытyт лiтapaтypы iмя Янкi Kyпaлы AH Pэcпyблiкi Бeлapycь ; Бeлapycкaя энцыклaпeдыя ; pэдкaлeгiя: I.Э. Бaгдaнoвiч [i iнш.]. – Miнcк : Бeлapycкaя энцыклaпeдыя iмя Пeтpycя Бpoўкi, 1993. – C. 148-155.
4. Мушынскі, М.І. Максім Гарэцкі // Гісторыя беларускай літаратуры ХХ стагоддзя: У 4 т. Т. 1. – Мінск, 1999. – С. 381-426.

5. Ядвіга Іосіфаўна Бяганская 

(псеўданім Ядвіга Рута)
(16(29).02.1908 – 03.04.1992)

Беларускі  празаік, перакладчыца
Біяграфія. Нарадзілася ў сям’і беларускіх перасяленцаў у Сібіры, якія вярнуліся на Беларусь у 1922 годзе. З 1924 года пражывала у Мінску. У 1924 годзе паступіла на літаратурна-лінгвістычнае аддзяленне педагагічнага ф-та БДУ, якое скончыла ў 1930 годзе. Настаўнічала. Пачала публікаваць вершы з 1926 года. У 1937 годзе былі арыштаваны яе муж паэт А.Сак і бацька Іосіф Вікенцевіч (абодвух расстралялі). 6 лістапада1937 года арыштавана і сама Бяганская і 4 студзеня 1938 года асуджана на 10 гадоў лагераў; адпраўлена на Калыму. Вызвалена 6 лістапада 1947 года. У пачатку 1948 года ўзяла шлюб з мастаком М. Леберфарбам, жыла на Чукотцы. У 1948 годзе ёй дазволілі вярнуцца на Беларусь. Да 1955 года жыла ў Рэчыцы. Рэабілітавана ў 1954 годзе. 
Пасля рэабілітацыі першага мужа ў 1955 годзе пераехала з сям’ёй у Мінск. У 1956-63 гг. працавала рэдактарам на Беларускім радыё. З 1963 года на пенсіі. З 1953 года пачала выступаць як празаік. Перакладала з польскай і славацкай моў. Член СП СССР з 1957 года.
Літаратура аб жыцці і дзейнасці пісьменніцы: 
1. Агняцвет, Э. Слова пра сяброўку / Эдзі Агняцвет // ЛіМ. – 1968.  – 27 лютага.
 2. Бяганская Ядвіга Іосіфаўна // Беларусь: энцыклапедычны даведнік / рэдкал. Б.І. Сачанка (гал. рэд.) і інш.; Маст. М.В. Драко, А.М. Хількевіч. – Мн.: БелЭн, 1995. – С. 139. 
3. Рэпрэсаваныя літаратары, навукоўцы, работнікі асветы, грамадскія і культурныя дзеячы Беларусі. Энцыклапедычны даведнік у 10 тамах (15 кнігах). Т. 1. Абрамовіч–Кушаль. / Укладальнік Л. У. Маракоў. – Смаленск, 2003. – 480 с. 

6. Паўлюк Прануза 
(Павел Кузьміч)
(18.03.1918 – 14.03.2007)
Паэт, перакладчык. 
Членам Саюза пісьменнікаў СССР з 1947 года

Біяграфія. Нарадзіўся 18 сакавіка 1918 года ў вёсцы Вылева Добрушскага раёна, Гомельскай вобласці. У 1941 годзе скончыў філалагічны факультэт Гомельскага педагагічнага інстытута. У час Вялікай Айчыннай вайны служыў у зенітнай артылерыі, прымаў удзел у баях на Бранскім, Цэнтральным і 1-м Беларускіх франтах, штурме Берліна. У 1945-1978 гадах настаўнічаў у г. Нясвіж Мінскай вобласці, выкладаў беларускую мову і літаратуру. Узнагароджаны ордэнамі Айчыннай вайны ІІ ступені, Славы ІІІ ступені і медалямі.
Творчасць. Пісаць вершы Паўлюк Прануза пачаў яшчэ пад час вучобы ў Добрушскай дзесяцігодцы. Але па-сапраўднаму ж да паэзіі далучыўся, калі стаў студэнтам Гомельскага педагагічнага інстытута. Тут ён знаёміцца з маладымі паэтамі Кастусём Кірэенкам, Леанідам Гаўрылавым, пасябраваў з Міколам Сурначовым.

Летам 1940 года Паўлюк Прануза быў запрошаны ў Мінск на нараду маладых пісьменнікаў. У гэты час дэбютаваў ён і на старонках газеты “Літаратура і мастацтва”, надрукавацца ў якой лічылі за гонар тагачасныя пачаткоўцы. I тыя “лімаўскія” вершы, і іншыя вызначаліся шчырасцю перажыванняў лірычнага героя, яго паяднанасцю з бацькоўскай зямлёй.

Паэзія Паўлюка Пранузы ваеннай пары стала выказніцай таго, што было на душы ў народа. Ад верша да верша ён па сутнасці вёў паэтычны рэпартаж з перадавой. Дакладна пра яго тагачасную творчасць сказаў Аляксей Пысін: “Чытаў я і перачытваў паэтычны дзённік, які ствараўся ў акопах і зямлянках у час нядоўгіх перадышак паміж баямі. Блізкай і зразумелай была мне споведзь франтавіка. Вершы стройныя, падцягнутыя, нібы адзетыя ў салдацкую гімнасцёрку…”.

Асабістым, уласна перажытым пазначаны амаль усе лепшыя творы пісьменніка. У іх адлюстроўваецца рэальнае мінулае і сучаснае, з яго трывогамі і болем, улюбённасць паэта ў свой народ. Паўлюк Прануза аўтар паэтычных зборнікаў “Разгневаная зямля” (1946), “Добрай раніцы” (1951), “У дальнім раёне” (1954), “Мае землякі” (1957), “Калі верыш” (1963), “Непаўторнасць” (1974), “Трываласць” (1978), “Сустрэчы” (1983), “Мой аўтограф” (1988), “Рукі салдата” (1990), “Памяць, памяць…” (1994).

Паўлюк Прануза плёння працаваў і на ніве дзіцячай паэзіі. Маленькаму чытачу адрасаваны зборнікі вершаў “Добры дожджык” (1960), “Я вясну малюю” (1962), “Вясновыя тэлеграмы” (1976), “Фарбы восені” (1982), “Першыя крокі” (1993) і інш.
Літаратура аб жыцці і творчасці пісьменніка:

1. Ліпскі, У. Паэт у адпачынку не бывае / Уладзімір Ліпскі // Літаратура і мастацтва. – 2003. – 14 сакавіка. – С. 13.

2. Марціновіч, А. Гартаваны агнём вайны / Алесь Марціновіч // Літаратура і мастацтва. – 1993. – 19 сакавіка. – С. 7.

3. Паўлюк Прануза // Беларуская энцыклапедыя: У 18 т. Т. 13: Праміле – Рэлаксін / рэдкал.: Г.П. Пашкоў і інш. – Мінск : БелЭн, 2001. – Т. 13. 
4. Прануза Паўлюк // Беларускiя пiсьменнiкi: Бiябiблiягр. слоўн. У 6 т. Т. 5 / Iн-т лiт. iмя Я. Купалы АН Беларусi; Беларус. Энцыкл.; Нацыянальны навукова-асветны цэнтр iмя Ф. Скарыны ; пад рэд. А.В. Мальдзiса; рэдкал.: І. Э. Багдановiч i iнш. – Мінск : БелЭн, 1995. – С. 40-41.

7. Платон Раманавіч Галавач
(18.04.1903 – 29.10.1937)
Беларускі празаік
Біяграфія. Нарадзіўся ў 1903 годзе ў в. Пабокавічы Бабруйскага павета ў беднай сялянскай сям'і. Праз паўтара года пасля нараджэння Платона памерла яго маці. Скончыў народнае вучылішча ў в. Гарбацэвічы. Пасля кастрычніцкай рэвалюцыі 1917 года пайшоў у Гарбацэвiчах у школу першай ступені, дзе падчас вучобы пачаў удзельнічаць у літаратурным гуртку. Паступіў у камсамол і арганізаваў у роднай вёсцы ячэйку, займаўся ліквідацыяй непісьменнасці сярод  дарослага насельніцтва, арганізацыяй клуба і хаты-чытальні. У 1922 годзе Платона паслалі на вучобу ў Мінскую камсамольскую школу. Потым адзiн год ён быў інструктарам Барысаўскага павятовага камітэта камсамола.

У 1926 годзе Платон скончыў Камуністычны ўніверсітэт Беларусі і быў запрошаны на працу ў ЦК камсамола, дзе стаў загадчыкам аргаддзела, а на IX з'ездзе камсамола Беларусі ў 1928 годзе быў абраны першым сакратаром ЦК ЛКСМБ. Адначасова працаваў адказным рэдактарам ​​газеты “Чырвоная змена”. У 1929 годзе Галавач пачаў працаваць намеснікам наркама асветы БССР.

У 1923-1928 гг. Галавач уваходзіў у кіраўніцтва літаратурнай арганізацыі “Маладняк”. Быў рэдактарам часопіса “Маладняк” і “Полымя” (першы рэдактар ​​гэтага часопіса ў 1930-1932 гг.). У лістападзе 1928 года увайшоў у Беларускую асацыяцыю пралетарскіх пісьменнікаў і быў абраны яе Генеральным сакратаром.

11 жніўня 1937 года арыштаваны і ўслед за гэтым выключаны з УсеКП(б). 28 кастрычніка 1937 года прысуджаны да ВМП як арганізатар тэрарыстычнай групы, (праводзіў нямецка-фашысцкую дзейнасьць паводле арт. 70, 76 КК БССР).

Расстраляны ў Мінскай турме ў ноч з 29 на 30 кастрычніка 1937 года.

25 ліпеня 1956 года справу пераглядала Вайсковая калегія Вярхоўнага суда СССР.
Творчасць. Платон Галавач даволі плённа працаваў у жанры малой эпічнай формы, пра што сведчылі тры ягоныя зборнікі апавяданняў: “Дробязі жыцця” (1927), “Хочацца жыць” (1930), “Апавяданні” (1934). На прыкладзе апавяданняў добра прасочваецца яго творчая эвалюцыя як пісьменніка. Увагу празаіка прыцягвалі сацыяльныя і духоўныя змены, што адбываліся ў грамадстве. Праз лёс канкрэтнага чалавека паказваліся тыя зрухі, якія мелі месца ў жыцці. Тэматыка шматлікіх аповесцяў, апавяданняў, нарысаў звязана з грамадзянскай вайной і жыццём вёскі. Камуністычныя погляды пісьменніка – безумоўна, даніна часу. Але тое, што Платон Галавач, як і тыя, хто ўваходзіў у літаратуру разам з ім, пісалі свае творы з марай аб новай вёсцы і з верай у гэтую вёску, сумнення не выклікае. Акрамя трох зборнікаў апавяданняў былі напісаны аповесці: “Вінаваты” (1930), “Спалох на загонах” (1930), “Даляры” (1931), “Носьбіты нянавісці” (1936), “Яны не пройдуць!” (1937), а таксама раман “Праз гады” (1934), нарыс пра будаўніцтва Беламорска-Балтыйскага канала “Ад Мядзведжай гары да Белага мора”, а таксама шматлікія публікацыі і літаратурна-крытычныя артыкулы. Творы Платона Галавача карысталіся поспехам, перакладаліся на рускую, польскую, украінскую, чэшскую i iншыя мовы. Многія творы засталіся няскончанымі, у тым ліку кніга пра паўстанне Кастуся Каліноўскага. 
Ушанаванне памяці. Платон Галавач сумленна жыў, сумленна працаваў, гэтак жа пайшоў з жыцця. Імем Платона Галавача названы вуліца і завулак у Бабруйску, вуліца ў Пабокавічах. У 1968 годзе на будынку Гарбацэвіцкай школы, дзе Платон Раманавіч вучыўся, адкрыта мемарыяльная дошка.
Літаратура аб жыцці і дзейнасці:
1. Галавач Платон Раманавіч // Беларуская энцыклапедыя: у 18 т. Т. 4.– Мінск, 1997. – С. 443.

2. Галавач Платон Раманавіч // Культура Беларусі : энцыклапедыя : у 6 т. Т. 2. / галоўны рэдактар Т.У. Бялова. – Мінск, 2010. – С. 477.

3. Галавач Платон Раманавіч // Энцыклапедыя літаратуры і мастацтва Беларусі. Т. 2. – Мінск, 1985. – С. 10.

4. Головач Платон Романович // Их именами названы…: энцикл. справочник. –  Минск, 1987. – С. 148.

5. Гарэлік, А. Платон Галавач / А.Гарэлік // Памяць: гiст.-дакум. хронiка Бабруйскага района. – Мінск, 1998. – С. 141-142.

6. Дасаева, Т. З верай у светлыя ідэалы : [творчасць Платона Галавача] // Роднае слова. – 2003. – №4. – С.5.

7. Карніловіч Э.А. Ці быў вінаваты пісьменнік? //  Карніловіч Э.А. Імёны з небыцця.–Мінск, 2003. – С. 232-245.

8. Луфераў, М. Платон Галавач // Гiсторыя беларускай савецкай лiтаратуры, т. 1. – Miнск, 1964.

9. Марціновіч, А. Не стаяў на раздарожжы. Платон Галавач / Алесь Марціновіч // Бяссонне млечнага шляху : выбраныя старонкі беларускай літаратуры. – Мінск, 2016. – С. 49-68

10. Марціновіч, А. Сведка бурапенных дзён : Платон Галавач // Беларуская думка.–2003. – № 3. – С. 40-50.

11. Рублевская, Л. Судьба в нескольких фотоснимках : [Головач Платон] / Людмила Рублевская // Советская Белоруссия. – 2013. – 4 июня.

[image: image92.jpg]


[image: image93.jpg]




[image: image1][image: image2]
8. Юрась Свірка 
(Юрый Мікалаевіч Свірка, псеўданімы Банадысь Кастрыца, Гарчыца) (06.05.1933 – 31.08.2010)
                                                  Беларускі паэт
Біяграфія. Нарадзіўся 6 мая 1938 года ў вёсцы Маргавіца Докшыцкага раёна. Бацька Мікалай Іванавіч – удзельнік грамадзянскай вайны. Маці Акуліна Пятроўна ведала шмат казак, баек, любіла спяваць беларускія народныя песні. Тут упершыню пачуў Юрась пявучае беларускае слова, тут вытокі яго любові да бацькаўшчыны. Маленства яго прайшло ў жахлівыя ваенныя гады. У 1953 годзе   Ю. Свірка скончыў Бягомльскую сярэднюю школу, у 1959 годзе аддзяленне журналістыкі БДУ. Некалькі месяцаў працаваў стылістам у часопісе “Камуніст Беларусі”. У 1959-1961 гг. – літсупрацоўнік рэдакцыі газеты “Чырвоная змена”, з 1961 года – старшы рэдактар літаратурна-драматычнага вяшчання Беларускага радыё. 3 1975 года – загадчык аддзела прозы і паэзіі газеты “Літаратура і мастацтва”. Член Саюза беларускіх пісьменнікаў (1961). Узнагароджаны медалём, Ганаровай граматай і граматамі Вярхоўных Саветаў БССР і Літоўскай ССР. Лаўрэат літаратурнай прэміі імя А. Куляшова (1993) за зборнік паэзіі “Узаемнасць”.
Творчасць. Першы верш Юрася Свіркі “Новы крок” надрукаваны ў газеце “Піянер Беларусі” (1952). Першы зборнік вершаў “Шэпчуцца ліўні” (1959) шырока абмяркоўваўся ў крытыцы разам з першымі кнігамі маладых паэтаў. Аўтар паэтычных зборнікаў “Вечнасць” (1963), “Баравіна” (1967), “Крэўнасць” (1971), “Аўтограф” (1974), “Люблю і веру” (1975), “Памятная вярста” (1978), “Біяграфія памяці” (1981), “Ядранасць” (1983), “Паўшар'е блакіту” (1986), “Шлях да сябе” (1986, на рускай мове), “Кружка з пясчаным дном” (1990).

Малюнкі прыроды, жыццё і праца людзей, гераічныя і мужныя старонкі барацьбы з ворагам у перыяд Вялікай Айчыннай вайны складаюць змест паэтычных кніг Юрася Свіркі. Уласнымі вачыма ў гады вайны бачыў ён за калючай агароджай лагера для ваеннапалонных галодных і змучаных вязняў. Усё гэта пакінула след, абвастрыла асабістае перажыванне.

Пераклаў на беларускую мову асобныя творы А. Пушкіна, М. Лермантава, А. Фета, Ф. Цютчава, Б. Пастарнака, С. Ясеніна, А. Твардоўскага, М. Ціханава, М. Браўна, Я. Смелякова, М. Луконіна, М. Дудзіна, А. Жыгуліна, вершы ўкраінскіх, літоўскіх, малдаўскіх, грузінскіх, азербайджанскіх, армянскіх, узбекскіх, татарскіх, асецінскіх, чувашскіх паэтаў. Многія яго творы перакладзены на рускую, украінскую, літоўскую, грузінскую, таджыкскую, польскую, англійскую мовы. Песні на яго вершы напісалі М. Аладаў, Э. Зарыцкі, В. Кандрасюк, М. Наско, Ю. Семяняка і інш.

Памёр Юрый Мікалаевіч Свірка 30 жніўня 2004 года.
Літаратура аб жыцці і дзейнасці:

1. Барадулін, Р. Першы склад перад націскам / Р. Барадулін // Маладосць. – 1993. – № 4. – С. 214-223.

2. Гарэлік, Л.М. Свірка Юрась / Л.М. Гарэлік // Памяць. Докшыцкі раён : гісторыка-дакументальныя хронікі гарадоў і раёнаў Беларусі / рэдкал.: Г.П. Пашкоў (гал. рэд.) [і інш.] ; уклад. А.В. Скараход ; маст. Э.Э. Жакевіч. – Мінск : БелЭн, 2004. – С. 637.

3. Гарэлік, Л.М. Свірка Юрась / Л.М. Гарэлік, У.М. Ларчанка // Беларускія пісьменнікі : біябібліяграфічны слоўнік : у 6 т. / пад рэд. А.В. Мальдзіса. – Мінск : БелЭн імя П. Броўкі, 1995. – Т. 5. – С. 275-284.

4. Гніламёдаў, У. Атожылак долі сялянскай (Юрась Свірка) / У. Гніламёдаў // Ля аднаго вогнішча : літаратурна-крытычныя артыкулы / У. Гніламёдаў. – Мінск : Юнацтва, 1984. – С. 144-153.

9. Янка Маўр
 (Іван Міхайлавіч Фёдараў) 
(28.04. (10.05.) 1883 – 03.08.1971)

Беларускі пісьменнік, адзін з заснавальнікаў 
беларускай дзіцячай літаратуры, заснавальнік прыгодніцкага і навукова-пазнавальнага жанра ў  беларускай літаратуры, 
стваральнік першай беларускай навукова-фантастычнай аповесці 

Біяграфія. Нарадзіўся 10 мая 1883 года, па старым стылі – 28 красавіка (метрычнае пасведчанне Рыжскай духоўнай кансісторыі ад 30 кастрычніка 1908 года № 8221) у г. Лібава (Ліепая, Латвія). Сюды яго бацька, беззямельны беларус, прыехаў у пошуках шчасця. Івану Фёдараву ішоў пяты год, калі памёр бацька, маці з сынам пераехалі ў яе родную вёску Лебянішкі, што знаходзілася на мяжы Беларусі і Латвіі. Маці Я. Маўра, удава-падзёншчыца, якой даводзілася часам нават жабраваць, вельмі хацела бачыць сына “вучоным”, матэрыяльна забяспечаным чалавекам. Шмат у чым дзякуючы менавіта ёй, Янка выбіўся з цемры невуцтва (пра ўсё гэта пісьменнік хвалююча, уражліва расказаў у аўтабіяграфічнай аповесці “Шлях з цемры” (194-1958). 

У 1892 годзе I. Фёдараў стаў вучнем пачатковай школы, паспяхова скончыўшы яе, у 1895 годзе паступіў у Ковенскае рамеснае вучылішча. Тут яму адкрыўся дзівосны свет літаратуры. Асабліва ўсхвалявалі, уразілі I. Фёдарава кнігі замежных майстроў прыгодніцкага жанру: Д. Дэфо, Ж. Верна, М. Рыда, Ф. Купера, Дж. Лондана і інш. Іх творы глыбока запалі ў сэрца падлетка на ўсё жыццё.
Пасля заканчэння рамеснага вучылішча ён атрымаў званне падмайстра па слясарнай справе. Аднак сталай працы па спецыяльнасці не знайшоў, ды і вельмі хацела маці, каб сын прадоўжыў вучобу. Яна даведалася, што яе сын як сірата можа паступіць у настаўніцкую семінарыю на казённы кошт. Пасля некалькіх прашэнняў, якія маці даслала ў розныя інстанцыі, I. Фёдараў у 1899 годзе стаў студэнтам Панявежскай настаўніцкай семінарыі. Сярод студэнтаў вылучаўся начытанасцю, самастойнасцю і сталасцю думак, агульнай эрудыцыяй. Ён адкрыта выказваў свае сумненні наконт існавання Бога, несправядлівасцей тагачасных сацыяльных парадкаў. За бунтарскія настроі студэнт выпускнога курса I. Фёдараў быў выключаны з семінарыі, аднак вучобы не кінуў: даваў прыватныя ўрокі, падрыхтаваўся і ў 1903 годзе экстэрнам здаў экзамены за курс семінарыі, атрымаўшы званне настаўніка.

Настаўнічаў Фёдараў спачатку пад Панявежам, потым у Бытчанскім народным вучылішчы на Барысаўшчыне (цяпер там знаходзіцца школа, якая носіць імя Янкі Маўра; дарэчы, пры ёй шмат гадоў працуе музей Янкі Маўра).
У 1906 годзе I.М. Фёдараў прыняў удзел у нелегальным з'ездзе настаўнікаў, што адбыўся на радзіме Я. Коласа ў вёсцы Мікалаеўшчьша, на ім пазнаёміліся і пасябравалі на ўсё жыццё Я. Маўр і Я. Колас. Той з'езд быў выкрыты паліцыяй, і шэсць найбольш актыўных яго ўдзельнікаў, у тым ліку Я. Маўр і Я. Колас, былі звольнены з настаўніцкіх пасад, ім забаранілі выкладаць у дзяржаўнай школе. Аж пяць гадоў настаўнік Фёдараў не мог знайсці сталай працы па сваёй прафесіі, і толькі ў 1911 годзе яму ўдалося ўладкавацца выкладчыкам геаграфіі ў прыватную Мінскую гандлёвую школу, аднак у спісе настаўнікаў гэтай установы у мэтах канспірацыі ён значыўся пад іншым прозвішчам. Пасля Кастрычніцкай рэвалюцыі I.М. Фёдараў стаў актыўным дзеячам народнай асветы: працаваў у Рэспубліканскім саюзе работнікаў асветы, потым выкладаў гісторыю і геаграфію ў 25-й чыгуначнай школе-дзесяцігодцы горада Мінска. 
Творчасць. Творчасць Я. Маўра звязана з яго педагагічнай дзейнасцю, ён стаў пісьменнікам, маючы больш як дваццацігадовы стаж працы ў школе. I. Фёдараў быў заўсёды тактоўны, не павышаў на вучняў голасу, не ператвараў адзнаку ў “бізун”, выклікаў цікавасць да сваіх прадметаў уключэннем новага матэрыялу, выкарыстаннем на ўроках элементаў гульні. Захапляла вучняў эмацыянальнасць, зрокавая выразнасць таго, пра што апавядаў настаўнік. Спецыяльна для вучняў Іван Міхайлавіч напісаў навукова-фантастычныя нататкі пра эвалюцыю і жыццё першабытнага чалавека, у аснову іх паклаў матэрыялістычную гіпотэзу. Ён выкарыстаў навуковыя звесткі аб клімаце, раслінным і жывёльным свеце той далёкай эпохі, узбагаціў, акрыліў гэты матэрыял сваёй шчодрай фантазіяй, уключыў у яго запамінальныя прыгоды, вострыя сюжэтныя калізіі, элементы загадкавасці, казачнасці. Тымі нататкамі настаўніка Фёдарава вельмі зацікавіўся   А. Якімовіч, які ў той час быў рэдактарам часопіса “Беларускі піянер” і шукаў тых, хто можа пісаць для дзяцей. Ён выказаў жаданне пазнаёміцца з гэтым матэрыялам, а калі азнаёміўся – пераканаўся, што перад ім таленавітая аповесць. Дапрацаваўшы рукапіс з улікам парад больш вопытнага ў той час у літаратурнай справе А. Якімовіча, Фёдараў прынёс яго ў рэдакцыю. 3 канца 1926 года гэты твор пад прыгожай і шматзначнай назвай “Чалавек ідзе” пачаў з працягам друкавацца ў часопісе. А. Якімовічу падабалася і назва аповесці “Чалавек ідзе”, і псеўданім, які выбраў настаўнік, – Янка Маўр. Спачатку аўтар меркаваў падпісаць гэты твор сваім прозвішчам – Фёдараў, аднак не зрабіў гэтага, каб не дубліраваць імя і прозвішча вядомага рускага першадрукара I. Фёдарава. У 1927 годзе аповесць “Чалавек ідзе” выйшла асобным выданнем і мела вялікі поспех. У тым жа годзе    Я. Маўру прапанавалі падпісаць дамову на новую кнігу. Дырэктар Беларускага дзяржаўнага выдавецтва Ц. Гартны зазначыў, што ў Беларусі не шмат прыгодніцкіх кніг беларускіх аўтараў, а дзецям яны патрэбны; ён падказаў таксама, што гэта магла б быць кніга падарожжаў. 

У 1928 годзе ў свет выйшла першая прыгодніцкая аповесць Я. Маўра “У краіне райскай птушкі”, у тым жа годзе ўбачыла свет аповесць “Сын вады”, а ў 1929 годзе – раман з загадкавай назвай “Амок”. Адначасова друкаваліся апавяданні Маўра аб далёкіх краінах: “Слёзы Тубі”, “Лацароні”, “Незвычайная прынада”, “Звяры на караблі” (цяперашняя назва “Бунт звяроў”) і інш. Так з'явіўся цыкл шырокавядомых таленавітых твораў Я. Маўра пра далёкія краіны. Яны назаўсёды замацавалі за ім славу выдатнага майстра прыгодніцкага жанру. 3 павагай называем мы яго нашым беларускім Жулем Вернам. Матэрыялу па тэме жыцця ў іншых краінах у пісьменніка было дастаткова, бо заўсёды цікавіла яго тое, што адбывалася не толькі ў Беларусі, a і ва ўсім свеце. Невыпадкова яшчэ ў 1903 годзе ён дасканала авалодаў штучнай міжнароднай мовай эсперанта. На яго імя ў 20-30-я гады, а потым і пазней, прыходзіла карэспандэнцыя ледзь не з паўсвету: з Новай Зеландыі, Інданезіі, Амерыкі, Румыніі, Галандыі, Італіі, Новай Гвінеі, Явы і інш. Сам Я. Маўр выпісваў перыёдыку і іншую літаратуру на мове эсперанта. Гэты матэрыял, а таксама энцыклапедычная, навуковая, мастацкая літаратура з асабістай бібліятэкі (да Вялікай Айчыннай вайны Я. Маўр меў адну з самых багатых у Мінску хатніх бібліятэк) далі яму магчымасць шырэй убачыць свет, даведацца шмат новага пра іншыя краіны, што вельмі спатрэбілася Я. Маўру як настаўніку, а потым і як пісьменніку. 
Неўзабаве пасля выхаду ў свет раман “Амок” быў перакладзены на іншыя мовы, у тым ліку і на англійскую. Я. Маўр атрымаў водгукі з Інданезіі і непасрэдна з вострава Ява, дзе твор гэты, дарэчы, у вялікай пашане. Варта прыгадаць адну з сустрэч, якую з задавальненнем успамінаў і сам Я. Маўр. Адбылася яна ў 1960 годзе. У час сваёй паездкі ў Маскву супрацоўнік замежных спраў Рэспублікі Інданезія Кхо Куатліят спецыяльна прыехаў у Мінск, каб убачьщь беларускага пісьменніка, аўтара рамана “Амок”. Сустрэча адбылася на кватэры Я. Maўpa. Вельмі быў уражаны пасланец Інданезіі, калі даведаўся, што аўтар рамана ніколі на Яве не быў. А Кхо Куатліят не сумняваўся, што гэты беларускі пісьменнік не толькі доўга жыў на Яве, а нават быў удзельнікам тых рэвалюцыйных падзей 1926 года. Тут мела значэнне багацейшая фантазія Я. Маўра – бездакорнае веданне ім матэрыялу і ўменне жывапісаць словам. 
3 канца 1920-х гадоў асноўнай у творчасці Я. Маўра стала тэма роднай Беларусі, жыцця і спраў беларускіх дзяцей. У 1930 годзе выйшла з друку вострасюжэтная прыгодніцкая аповесць Я. Маўра “Палескія рабінзоны”. У ёй чытач адпраўляецца ў незабыўнае падарожжа па беларускім Палессі. У сюжэт аповесці “Палескія рабінзоны” ўключаны элементы дэтэктыва, тут шмат прыгод, шырока выкарыстаны прыёмы загадкавасці, таямнічасці, нечаканага ўскладнення і абрыву дзеяння. I сёння з цікавасцю чытаецца аповесць Я. Маўра “ТВТ” – Таварыства Ваяўнічых Тэхнікаў (1934 год). У ёй няма незвычайных прыгод, бо напісана яна пра самае будзённае, у якім знайсці што-небудзь рамантычнае няпроста. Як лепшы твор беларускай дзіцячай літаратуры аповесць “ТВТ” у 1934 годзе была адзначана першай прэміяй на Усебеларускім конкурсе. На Усесаюзным з'ездзе пісьменнікаў у тым жа 1934 годзе Самуіл Маршак назваў яе лепшым творам усёй савецкай дзіцячай літаратуры. У 1948 годзе выйшла першая кніга яго вядомай аўтабіяграфічнай трылогіі “Шлях з цемры”. Усе тры кнігі ўключаны ў чатырохтомны Збор твораў Я. Маўра (1975-1976), планаваў ён напісаць і чацвёртую кнігу, але, на жаль, паспеў закончыць толькі адну старонку. 

У час Вялікай Айчыннай вайны пісьменнік жыў у Алма-Аце, потым у Маскве, моцна хварэў. Пасля вызвалення вярнуўся ў зруйнаваны Мінск. 3 хваляваннем прыняў Янка Маўр прапанову стаць галоўным рэдактарам кнігі пісем-успамінаў дзяцей – удзельнікаў і сведак Вялікай Айчыннай вайны – “Ніколі не забудзем” (1948). Кніга гэтая неаднойчы перавыдавалася. Яна перакладзена на многія мовы свету, таму шырока вядома і за мяжой. Тэме Вялікай Айчыннай вайны прысвечаны таксама нарысы Я. Маўра “Нашы дзеці”, “Невядомы герой” і інш., апавяданні “Завошта?”, “Запіска”, “Дом пры дарозе”, “Максімка” і інш. У іх пісьменнік ішоў ад канкрэтных лёсаў і падзей.

На 1950-я гады прыпаў вельмі цяжкі перыяд жыцця Я. Маўра: ён пачаў траціць зрок, але быў жыццялюбам, аптымістам, таму не здаваўся. Чакаў аперацыі і верыў, што яна верне яму зрок. Пасля аперацыі ён змог самастойна чытаць і пісаць са спецыяльнымі акулярамі. 3 гадамі хвароб прыбаўлялася, але Я. Маўр не здаваўся, працаваў, казаў: “Інакш не магу”. Да канца жыцця пісьменнік не губляў пачуцця гумару, цікавасці да ўсяго, што адбывалася ў роднай Беларусі і ў свеце.
Ушанаванне памяці. Памёр Я. Маўр 3 жніўня 1971 года на 89-м годзе жыцця. Пахаваны ў Мінску. На магіле пісьменніка пастаўлены арыгінальны помнік (скульптар I. Місько): над цёмнай мармуровай плітой нібы трапеча белы ветразь... Гэтую дэталь успрымаеш як увасабленне яго рамантычнай захопленасці жыццём, як сімвал таго, што гэты таленавіты пісьменнік сваёй творчасцю вынес беларускую дзіцячую літаратуру далека наперад, актыўна садзейнічаў яе паскоранаму развіццю. За поспехі ў галіне літаратуры і грамадскай дзейнасці Я. Маўр узнагароджаны трыма ордэнамі, медалямі. У 1968 годзе яму было нададзена ганаровае званне заслужанага дзеяча культуры БССР, а ў 1972 годзе Я. Маўр першы з беларускі дзіцячых пісьменнікаў быў адзначаны (пасмяротна) Дзяржаўнай літаратурнай прэміяй БССР. Яго імем названы вуліца, бібліятэка ў Мінску, Бытчанская школа на Барысаўшчыне.
Я. Маўр – пісьменнік-класік, ён не толькі ўзбагаціў беларускую дзіцячую літаратуру новымі тэмамі, своеасаблівымі жанрамі, a і пашырыў яе абсягі, далучыў да агульных кантактаў з сусветнай дзіцячай літаратурай. Неардынарнасць асобы гэтага таленавітага мастака выявілася і ў яго загадкава-прывабным псеўданіме, у якім так суладна загучалі блізкае нам душэўна-светлае беларускае імя Янка і далёкае, экзатычнае, заморскае слова Маўр. У самім гэтым псеўданіме нібы запраграмавана адметнасць светаадчування пісьменніка: сыноўняя адданасць Беларусі і трывога за ўсё чалавецтва. Аўтар кніг для дзяцей, п’ес, перакладаў. Член Саюза пісьменнікаў СССР (1934). Член ВКП(б) з 1950 года. Лаўрэат Дзяржаўнай прэміі Беларускай ССР (1968).

6. Яфімава, М.Б. Цэлы свет – дзецям: Творчы партрэт Я. Маўра – Мінск, 1983.

10. Андрэй Мрый 
(сапр. Андрэй Антонавіч Шашалевіч)
(01(13.09)1893 – 08.10.1943)

Беларускі празаік, перакладчык, журналіст

Біяграфія. Нарадзіўся 13 верасня 1893 года ў вёсцы Палуж на Чэрыкаўшчыне, збіраўся стаць святаром, вучыўся ў Магілёўскай духоўнай семінарыі і ў Кіеўскай духоўнай акадэміі. Але ў час Першай сусветнай вайны трапіў у войска Расійскай імперыі, а пасля, у 1918-1921 гадах, служыў у Чырвонай Арміі. Гэты вайсковы досвед пісьменнік потым адлюстраваў у творах. Завяршыўшы вайсковую службу, ён працаваў настаўнікам гісторыі і французскай мовы ў Краснаполлі.

Творчасць. Пасля пераезду ў Мінск у 1926 годзе Андрэй Мрый, фактычна пачатковец у літаратуры, быў прыняты ў літаратурнае аб’яднанне “Узвышша”. Паколькі ў літаратурных колах ужо быў вядомы яго брат драматург Васіль Шашалевіч, то ўзнікла неабходнасць узяць сабе псеўданім. Звычайна лічыцца, што Мрый – вытворнае ад “мроя”, “мроіць”, але Валерый Назараў, даследчык творчасці Андрэя Мрыя, прааналізаваўшы ўсе значэнні дзеяслова “мроіць” (“мігцець”, “світаць”, “няясна бачыцца”), прапанаваў і іншыя тлумачэнні псеўданіма: “Мрый – нехта, каго пакуль яшчэ цяжка разгледзець у змроку; нейкі ледзь заўважны арыенцір, або ледзь прыкметная крыніца святла ў прыцемках. І ў той самы час ён – ледзь улоўны папярэднік золку, які прыходзіць на змену непрагляднай цемры ночы і пачынае праясняць тое, што не было бачна раней, гэткі перадранкавы змрок”.

Андрэй Мрый адным з першых змог асэнсаваць сучаснае яму жыццё і ў 1930 годзе надрукаваў свой самы вядомы твор – сатырычны раман “Запіскі Самсона Самасуя”.

У 1934 годзе быў арыштаваны па даносе, напісаным прататыпам яго героя Самсона Самасуя. На гэты момант у шлюбе з Соф’яй Зыкавай у яго было трое дзяцей (Юры, Артур, Аксана). Тым не менш жонка аддана паехала за пісьменнікам у ссылку. Там ён працягваў пісаць. Захаваліся звесткі пра напісанне рамана “Жывы дом”, але творы гэтага перыяду або страчаны, або знаходзяцца ў закрытых архівах.

У 1943 годзе яго вызвалілі з лагера, але, едучы ў цягніку дадому, ён быў, верагодна, забіты. Месца пахавання невядома.
Уклад у развіццё літаратуры. Андрэй Мрый напісаў першы ў гісторыі беларускай літаратуры ХХ стагоддзя сатырычны раман: стварыў  паўнавартасны мастацкі свет, зафіксаваў першыя прыметы сталінізму і фактычна прадказаў механізм рэпрэсій, ахвярай якіх потым стаў сам.
Літаратура аб жыцці і дзейнасці:

1. Васючэнка, П. Вяртанне рамана, або Дзіўнае стварэнне Самасуя // ЛіМ. – 1988. – 29 красавіка.

2. Васючэнка, П. Рэпрэсіраваны смех: Роздум над лёсам і творчасцю беларускага савецкага празаіка Андрэя Мрыя // Беларуская мова і літаратура ў школе. – 1989. – № 3.
3. Грахоўскі, С. Праўдзівыя дакументы жыцця // Полымя. – 1988. – № 1.
4. Мрый Андрэй // Беларускія пісьменнікі: Біябібліяграфічны слоўнік. У 6 т. / пад рэд. А.І. Мальдзіса. – Мінск : Беларуская Энцыклапедыя, 1992-1995.
5. Мрый Андрэй // Беларускія пісьменнікі (1917-1990): Даведнік / склад. А.К. Гардзіцкі ; нав. рэд. А.Л. Верабей. – Мн.: Мастацкая літаратура, 1994. – 653 с.: іл. 
6. Назараў, В. Ф. Тайнапіс Андрэя Мрыя: падтэкст рэалій у творчасці пісьменніка / В.Ф. Назараў. – Мінск : Беларуская навука, 2016. – 360 с.

7. Чыгрын, І. Андрэй Мрый: спроба сатырычнай прозы // Чыгрын І. Крокі: Проза “Узвышша”. – Мінск – 1989.


11. Алесь Бачыла 
(сапр. Аляксандр Мікалаевіч)
(02.03.1918 – 04.01.1983)

Беларускі паэт, драматург, перакладчык 

Біяграфія. Нарадзіўся ў сялянскай сям'і. Выкладаў беларускую мову і літаратуру ў Каралішчавіцкай і Сінілаўскай школах на Міншчыне. Завочна скончыў Мінскі настаўніцкі інстытут (1939). Восенню 1939 года прызваны ў Чырвоную Армію, служыў да 1945 года. Удзельнічаў у паходзе ў Іран, у баях на Крымскім, Паўночна-Каўказскім (Чарнаморская група войск), Варонежскім, 2-м Беларускім і 1-м Прыбалтыйскім франтах. Пасля вайны працаваў у “Настаўніцкай газеце”, потым у газеце “Літаратура і мастацтва” – загадчыкам аддзела, адказным сакратаром (1946-1951), намеснікам галоўнага рэдактара (1952-57). У 1951-52 гг. – уласны карэспандэнт “Литературной газеты”, рэдактар Дзяржаўнага выдавецтва БССР. З 1952 года –  намеснік галоўнага рэдактара газеты “Літаратура і мастацтва”. У 1957-1972 гг. – адказны сакратар часопіса «Полымя», у 1972-1978 гг. – старшы рэдактар выдавецтва “Мастацкая літаратура”. Заслужаны дзеяч культуры БССР.

Творчасць. Дэбютаваў у друку ў 1934 года. Аўтар зборнікаў паэзіі “Шляхі” (1947), “Зоры вясеннія” (1954), “Юнацтва” (1959), “Дарыце цюльпаны” (1966), “Тры багіні” (1973), “Белы бярэзнік” (1976), “Гараць лісты кляновыя” (1981) і інш., паэмы “Асенняя аповесць” (1965), “Паэмы тугі” (апубл. 1987) пра калектывізацыю, раскулачвання, адвучвання селяніна быць гаспадаром на зямлі.

Сюжэтнасць верша, напеўнасць радка далі магчымасць многія яго вершы пакласці на музыку (“Радзіма мая дарагая”, музыка У. Алоўнікава, і інш.). Аўтар лібрэта опер “Яснае світанне” (1958, муз. А. Туранкова), “Калючая ружа” (1960), “Калі ападае лісце” (1968), “Зорка Венера” (1970) і аперэты “Паўлінка” (1973, усе на муз. Ю. Семянякі).

Аўтар кнігі пра М. Багдановіча “Дарогамі Максіма” (1971; 2-е выд., 1983). Пісаў сатырычныя творы (зборнік “Кавалер Мікіта”, 1967) і творы для дзяцей (зб. “Мне купілі самакат”, 1981).

На беларускую мову перакладаў творы рускіх, украінскіх, латышскіх паэтаў, “Залаты ключык, або Прыгоды Бураціна” А. Талстога, “Тараса Бульбу” М. Гогаля (разам з М. Паслядовічам), “Брэсцкую крэпасць” С. Смірнова (руск.) бел. (з. А. Бажко) і інш.
Літаратура аб жыцці і дзейнасці:

1. Алесь Бачыла // Беларускія пісьменнікі: Біябібліяграфічны слоўнік. У 6 т. / пад рэд. А.І. Мальдзіса. – Мінск : Беларуская Энцыклапедыя, 1992-1995.
2. Бачыла Алесь // Беларускія пісьменнікі (1917-1990): Даведнік / склад. А.К. Гардзіцкі ; нав. рэд. А.Л. Верабей. – Мінск : Мастацкая літаратура, 1994. – 653 с.: іл. 
3. Беларусь: энцыклапедычны даведнік. – Мінск, 1995.

4. Энцыклапедыя літаратуры і мастацтва Беларусі. У 5 т. Т. 1. – Мінск, 1984.


12. Ніна Іосіфаўна Мацяш
(20.09.1943 – 19.12.2008)
Беларуская паэтэса і перакладчыца
Біяграфія. Нарадзілася ў сялянскай сям’і. Скончыла Бярозаўскую сярэднюю школу (1960 год), паступіла на факультэт французскай мовы Мінскага дзяржаўнага педагагічнага інстытута замежных моў. З-за хваробы вымушана была ўзяць акадэмічны адпачынак (скончыла інстытут у 1966 годзе). У 1973-1977 гг. працавала выкладчыцай нямецкай мовы ў Белаазёрскай прафесійна-тэхнічнай навучальні. Член Саюза пісьменнікаў СССР (з 1971 года).

Творчасць. Дэбютавала вершам у 1962 годзе (бярозаўская раённая газета “Маяк камунізму” і “Во славу Родины”). Аўтар зборнікаў паэзіі “Агонь” (1970), “Удзячнасць” (вершы і паэма, 1973), “Ралля суровая” (вершы і пераклады, 1976), “Прыручэнне вясны” (1979), “Поўны келіх” (1982), “Жнівень” (1985), “Паварот на лета” (выбранае, 1986), “Шчаслівай долю назаві” (1990) і казак “Два браты і сякера” (1975), “Казка пра суседзяў, змяю і мядзведзя” (1982).

Напісала п’есы для тэатра лялек “Прыгоды трох парасят” (пастаўлена ў 1976 годзе), “Крок у бессмяротнасць” (пастаўлена ў 1977 годзе), тэлесцэнарыі пра творчасць В. Бялыніцкага-Бірулі “Пясняр роднай прыроды” (пастаўлены ў 1978 годзе) і Р. Кента “Гэта я, Госпадзі” (пастаўлены ў 1980 годзе).

Перакладала з нямецкай, польскай, французскай. У яе перакладзе выйшлі кніжкі Ж. Аліўе “У краіне індзейцаў” (1973), А. Гаўрылюка “Песня з Бярозы” (1979),  Ж. Сіменона  “Першая справа Мегрэ” (1982),  А. дэ Сент-Экзюперы “Планета людзей” (1984) і “Маленькі прынц” (1989), навелы  Г. дэ Мапасана (1987), паэма “Маруся Чурай” Л. Кастэнка (1989).
Узнагароды. Узнагароджана медалямі. Лаўрэат Літаратурнай прэміі СП Беларусі імя А. Куляшова (1984) за “Паэму жніва”, прэміі Усебеларускага фестывалю моладзі, прысвечанага 50-годдзю ЛКСМБ (1970) за вершы аб моладзі, Літаратурнай прэміі імя Уладзіміра Калесніка (2009, пасмяротна) за зборнік “У прыгаршчах ветру”.

Літаратура аб жыцці і дзейнасці:

Мацяш Ніна // Беларускія пісьменнікі (1917-1990): Даведнік / склад. А.К. Гардзіцкі ; нав. рэд. А.Л. Верабей. – Мінск : Мастацкая літаратура, 1994. – 653 с.: іл. 
Мацяш Ніна // Беларускія пісьменнікі: Біябібліяграфічны слоўнік. У 6 т. / пад рэд. А.І. Мальдзіса. – Мінск : Беларуская Энцыклапедыя, 1992-1995.
Ніна Мацяш // Беларускія пісьменнікі (1917-1990) : Даведнік / склад. А.К. Гардзіцкі. – Мінск : Мастацкая літаратура, 1994. – С. 376-377.

13. Сяргей Іванавіч Грахоўскі 
(псеўданімы: М. Асіповіч; Сяргей Івановіч; С. Каршун; Парамон Паромскі)

(12(25).09.1913 – 11.12.2002)
Беларускі паэт, празаік, перакладчык

Біяграфія. Нарадзіўся 25 верасня 1913 года ў сялянскай сям’і ў мясціне з красамоўнай назвай Нобель (цяпер Зарэчненскі раён Ровенскай вобласці, Украіна). У 1914 годзе разам з бацькамі пераехаў у мястэчка Глуск на Магілёўшчыне. Як творца дэбютаваў вершам у 1926 годзе. У 1930 годзе пачаў працаваць рабочым на Бабруйскім дрэваапрацоўчым камбінаце. У 1931-1932 гг. працаваў карэктарам у Дзяржвыдавецтве БССР, у газеце “Чырвоная змена”. Скончыў газетна-выдавецкае аддзяленне літаратурнага факультэта Мінскага педагагічнага інстытута (1935), працаваў рэдактарам на Беларускім радыё, выкладчыкам літаратуры на рабфаку пры БДУ.

Двойчы беспадстаўна арыштоўваўся органамі НКВД. Першы раз у 1936 годзе ў Мінску як “член контррэвалюцыйнай арганізацыі” і за “антысавецкую дзейнасць” засуджаны да 10 гадоў пазбаўлення волі. Быў ва Унжэнскім канцлагеры Горкаўскай вобласці. Вызвалены ў 1946 годзе. Выкладаў рускую мову і літаратуру ва Урэцкай сярэдняй школе Слуцкага раёна. Зноў арыштаваны ў 1949 годзе, высланы на пасяленне ў Новасібірскую вобласць Расіі, дзе працаваў настаўнікам. У 1955 годзе быў рэабілітаваны. 
У 1956-1973 гг. працаваў на радыё, у часопісах “Бярозка” загадчыкам аддзела рэдакцыі, “Вясёлка”, літкансультантам СП БССР (1959-1960). У 1973-1974 гг. –  адказны сакратар Камітэта па дзяржаўных прэміях БССР у галіне літаратуры, мастацтва і архітэктуры. З 1974 года на пенсіі і актыўна займаўся літаратурнай і грамадскай працай літаральна да апошніх дзён жыцця.

Творчасць. Асноўны перыяд творчасці прыпаў на гады жыцця ўжо пасля абедзвюх ссылак. Дакументальныя аповесці Грахоўскага “Зона маўчання”, “З воўчым білетам”, “Такія сінія снягі” – беларускія аналагі “Архіпелагу ГУЛАГ” Аляксандра Салжаніцына. Грахоўскі выдаў больш 20 зборнікаў сваіх вершаў, сярод іх  5 выключна для дзяцей. Усяго ж выйшла больш 60 розных кніг яго аўтарства.

Паэт з’яўляецца аўтарам верша “Ветразь”, дзе наўмысна не ўжытае ніводнае слова, якое было б сугучнае з словам у рускай мове. Акрамя гэтага Грахоўскі вядомы і як таленавіты перакладчык – ён перакладаў Жуля Верна, Аляксандра Блока, Аркадзя Гайдара, Рабіндраната Тагора, Яніса Райніса, дзясяткі іншых літаратараў, пераважна паэтаў.

Узнагароды. Пражыў Сяргей Грахоўскі досыць доўгае жыццё. Калі прыйшоў час суверэнітэту, быў заслужана ўганараваны незалежнай Беларуссю. У 1992 годзе ён атрымаў прэмію імя Якуба Коласа за зборнік “Споведзь”, а ў 1994 годзе атрымаў медаль Францішка Скарыны – тады такія ўзнагароды давалі сапраўды выбітным асобам нашай культуры. Памёр Сяргей Грахоўскі 11 снежня 2002 года. У горадзе Глуску на Магілёўшчыне, адкуль род пісьменніка, яму пастаўлены помнік, у цэнтры горада бульвар і школа №1 носяць яго імя. 
Літаратура аб жыцці і дзейнасці:

Грахоўскі Сяргей // Беларускія пісьменнікі (1917-1990): Даведнік / склад. А.К. Гардзіцкі ; нав. рэд. А.Л. Верабей. – Мінск : Мастацкая літаратура, 1994. – 653 с.: іл.
Рэпрэсаваныя літаратары, навукоўцы, работнікі асветы, грамадскія і культурныя дзеячы Беларусі. Энцыклапедычны даведнік у 10 тамах (15 кнігах). Т. 3. Кніга 2 / укладальнік Л.У. Маракоў. – Мінск, 2005.
Гілевіч, Н. Cталасць думкі, маладосць душы // Гілевіч Н. У гэта веру. – Мінск, 1978;

Скрыган, Я. Адданасць // ЛіМ. – 1985. –  23 верасня.

Сяргей Грахоўскі: вядомы і невядомы / уклад. Т.С. Грахоўская. – Мінск, 2013.

Баравікова, Р. На грудку ў галавах пасадзіце шыпшыну // Маладосць. – 2008. – № 9.


14. Вячаслаў Уладзіміравіч Адамчык
(01.11.1933 – 05.08.2001)
Беларускі празаік, драматург, кінасцэнарыст

Біяграфія. Нарадзіўся ў сялянскай сям’і. Скончыў сямігодку (1949), працаваў грузчыкам на станцыі Наваельня, адначасова вучыўся ў вячэрняй школе. У 1952-1957 гг. займаўся на аддзяленні журналістыкі філалагічнага факультэта БДУ. Працаваў у газетах “Знамя юности” (1957-1958), “За вяртанне на Радзіму” (1958-1960), рэдактарам Дзяржаўнага выдавецтва БССР (1960-1962), рэдактарам аддзела публіцыстыкі часопіса “Полымя” (1962-1963). Скончыў Вышэйшыя літаратурныя курсы пры СП СССР у Маскве (1965). Працаваў літсупрацоўнікам часопіса “Нёман” (1965-1967), загадчыкам рэдакцыі часопіса “Полымя” (1967-1969), рэдактарам аддзела прозы, намеснікам галоўнага рэдактара часопіса “Маладосць” (1969-1977), галоўным рэдактарам сцэнарнай майстэрні пры кінастудыі “Беларусьфільм” (1977-1980), намеснікам галоўнага рэдактара выдавецтва “Мастацкая літаратура” (1980-1982). З 1982 года – галоўны рэдактар часопіса “Бярозка”. Прымаў удзел у рабоце XXXVIII сесіі Генеральнай асамблеі ААН (1983). Член Саюза пісьменнікаў СССР (з 1960).

Творчасць. Дэбютаваў вершамі ў 1952 годзе. Першае апавяданне апублікавана ў 1957 годзе. Аўтар зборнікаў прозы “Свой чалавек” (1958), “Млечны шлях” (1960), “Міг бліскавіцы” (1965), “Дзікі голуб” (1972), “Дзень ранняй восені” (1974), “Раяль з адламаным вечкам” (1990) і раманаў “Чужая бацькаўшчына” (1978, паводле рамана зняты аднайменны мастацкі фільм (1982) і пастаўлены тэлеспектакль (1983), “Год нулявы” (1983), “І скажа той, хто народзіцца…” (1987), “Голас крыві брата твайго” (1990).

Напісаў сцэнарыі да дакументальных фільмаў “Іван Мележ” (зняты ў 1977 годзе), “Валянцін Таўлай” (зняты ў 1978 годзе), “Дзядзька Якуб” (зняты ў 1981 годзе), п’есу “Раіса Грамычына” (напісана ў 1989 годзе). Пераклаў кнігу балгарскіх народных казак “Незвычайны асілак” (1961), паасобныя творы М. Прышвіна, Ю. Казакова, С. Залыгіна і інш.

Пахаваны на Кальварыйскіх могілках.

Літаратура аб жыцці і дзейнасці:

1. Адамчык Вячаслаў // Беларускія пісьменнікі (1917-1990): Даведнік / склад. А.К. Гардзіцкі ; нав. рэд. А.Л. Верабей. – Мінск : Мастацкая літаратура, 1994. – 653 с.: іл. 
 2. Вячаслаў Адамчык // Беларускія пісьменнікі: Біябібліяграфічны слоўнік. У 6 т. / пад рэд. А.І. Мальдзіса. – Мінск : Беларуская Энцыклапедыя, 1992-1995.
3. Сучасная беларуская проза. Традыцыі і наватарства. Анталогія / пад рэд.     М. Тычыны. – Мінск : Сэр-Віт, 2003.


[image: image3]
15. Эдзі Агняцвет 
(сапр. Эдзі Сямёнаўна Каган)
(11.10.1913 – 17.07.2000)
Беларуская паэтэса
Біяграфія. Нарадзілася ў Мінску ў сям’і служачых. Пасля заканчэння сямігодкі працавала на заводзе “Камунар”, потым год вучылася ў мінскай будаўнічай прафтэхшколе. Далейшую прафесійную адукацыю атрымала на крытыка-творчым аддзяленні літаратурнага факультэта Мінскага вышэйшага педагагічнага інстытута і педагагічным аддзяленні літфака педінстытута.
Творчасць. Першыя вершы надрукавала ў 1929 годзе, а ў хуткім часе сталі з’яўляцца і зборнікі паэзіі. Э. Агняцвет аднолькава яскрава і плённа праявіла сябе ў паэзіі як для дарослых, так і для дзяцей. Сярод зборнікаў паэзіі для дарослых  – “Маё пакаленне” (1935), “Вершы” (1938), “Вясновай раніцай” (1941), “Край мой родны” (1945), “Дарога ў будучыню” (1949), “Беларуская рабіна” (1959), “Лірыка” (1965), “Жаданне” (1971), “Закаханым” (1986) і іншыя. Сярод кніг для дзяцей  – “Васількі”  (1947), “Ля піянерскага кастра”  (1952), “Твае таварышы” (1957), “Незвычайныя канікулы” (1962), “Краіна маленства” (1975), “Мы сур’ёзныя, мы вясёлыя” (1976), “Хто пачынае дзень?” (1982), “Буду настаўнікам” (1990) і іншыя. У 1986 г. за кнігу вершаў і перакладаў для дзяцей “На двары алімпіяда” (1984) паэтэса была ўзнагароджана Міжнародным ганаровым дыпломам імя Г. Х. Андэрсена.
Лірызм, вобразнасць, мастацкая дасканаласць, уменне сказаць проста і даходліва пра самае сур’ёзнае, здольнасць надаць твору інтрыгуючы сюжэт – асноўныя рысы таленту Э. Агняцвет. Шматгранна тэматычная і жанравая творчасць паэтэсы: кнiгi паэзіі “Мы сур'ёзныя, мы вясёлыя” (1976), “Доктар Смех” (1977), “Ад зярнятка да вясёлкi” (1981),  “Хто пачынае дзень?”  (1982),  “На двары алiмпiяда”  (1984), “Рэчка, рэчанька мая” (1991), “Хай часцей смяюцца дзеці” (1997), “Пад сінім небасхілам” (1999); паэтызацыя  працы  ў вершах:  “Мой  тата  –  будаўнiк”,  “Машынiст”, “Вясёлка”,  “Хто  пачынае  дзень?”,  “Цаглiна”,  “Скульптар”  i  iнш.); пейзажныя  вершы  “Музыка  лесу”,  “Падарожнiк”,  “Дажджы”;  тэма аховы прыроды ў вершах “Рабiнка”, “Чаму ў трывозе дзед Мароз”, “Рэчка, рэчанька мая”; тэма  мiру  i  дружбы  ў вершах “Самае-самае  неабходнае”,  “Мы  –  дзецi дружбы,  мы  –  дзецi  мiру”; сатырычна-гумарыстычныя  вершы  “Параска  i падказка”, “На дачы ў гамаку”, “Шчодры Цiшка”, “Вельмi ветлiвы Мiкiта” i інш.
Асаблівая тэма творчасцi  Эдзi  Агняцвет – тэма  Вялiкай  Айчыннай  вайны. Дакументальная  аснова ўласціва для  паэм  “Песня  пра  пiянерскi сцяг”,  (1949),  “Будзем  сябраваць”,  (1979);  гуманiстычны  пафас,  сучаснае  i мiнулае   – ў  паэмах  “Незвычайныя  канiкулы”  (1962)  i  “Васiль  Сяргеевiч” (1978).
Эдзi Агняцвет выступала таксама і пісала артыкулы па праблемах развiцця дзiцячай лiтаратуры (артыкулы  “3  думай  аб  юным  чытачы”,  “Каб  сэрцы  юныя  ўсхваляваць”, “Лiтаратура для дзяцей i юнацтва” i iнш.).

Паэтэса адкрыла беларускаму чытачу многія цікавыя старонкі паэзіі іншых народаў – французскай, украінскай, літоўскай, узбекскай. Дзякуючы Э. Агняцвет на беларускай мове выйшлі кнігі: “Выбраныя песні” П. Ж. Беранжэ (1960), “Маленькі прынц” А. Экзюперы (1969), “Зямны акіян” Г. Апалінэра (1973), а таксама зборнікі паэзіі для дзяцей: “Сабака з рагаткай” Я. Османіса (1976), “Сорак косак” Г. Сулейманавай (1982), “Я гляджу на зоры” М. Джаліля (1985) і іншыя.
У 1986 г. паэтэса ўзнaгapoджaнa мiжнapoдным Гaнapoвым дыплoмaм iмя              X.K. Aндэpceнa зa кнiгy вepшaў i пepaклaдaў для дзяцeй “Ha двapы aлiмпiядa”.  
Беларускія кампазітары М. Аладаў, У. Алоўнікаў, А. Багатыроў, Г. Вагнер, Я. Глебаў, Э. Зарыцкі, І. Лучанок склалі музыку да вершаў паэтэсы.

Пaмepлa Эдзi Cямёнaўнa Агняцвет 17 лiпeня 2000 г.

Літаратура аб жыцці і творчасці:
1. Агняцвет Эдзі // Беларускія пісьменнікі (1917-1990): Даведнік / склад. А.К. Гардзіцкі ; нав. рэд. А.Л. Верабей. – Мінск : Мастацкая літаратура, 1994. – 653 с.: іл. 
 2. Агняцвет Эдзі // Беларускія пісьменнікі: Біябібліяграфічны слоўнік. У 6 т. / пад рэд. А.І. Мальдзіса. – Мінск : Беларуская Энцыклапедыя, 1992-1995.
   

16. Мікалай Мікалаевіч Пракаповіч
(01.11.1948)
Беларускі паэт, тэлежурналіст, 
краязнаўца, грамадска-палітычны дзеяч
Біяграфія. Нарадзіўся  1 лістапада 1948 года ў вёсцы Пугачова (з 1979 г. у межах Берасця) у сям'і рабочага.

У 1955 годзе Мiкалай Пракаповіч стаў вучнем Пугачоўскай васьмігодкі, а сярэднюю адукацыю атрымаў у СШ № 4 г. Брэста. У школе захапляўся гісторыяй, фізікай, ахвотна пісаў сачыненні. Пачаў пісаць вершы пад уплывам суседа – самадзейнага паэта, ветэрана вайны Дзмiтрыя Васільева. Паказваў вершы Міхасю Рудкоўскаму, які іх адзначыў станоўча. У 1966 годзе М. Пракаповіч паступае на філалагічны факультэт Брэсцкага педагагiчнага інстытута імя А.С. Пушкіна. Вучыўся разам з будучымi паэтамi Алесем Разанавым i Алесем Каско. Iх талент заўважыў выдатны педагог, літаратуразнавец Уладзімір Андрэевіч Калеснік.

У 1966 годзе абласная газета “Заря” ўпершыню надрукавала верш Міколы Пракаповіча “Ранак”. З’явіліся публікацыі ў рэспубліканскай газеце “Чырвоная змена”. Пасля заканчэння інстытута год настаўнічаў у вёсцы Асабовічы Пінскага раёна.

У 1970 годзе скончыў беларускае аддзяленне факультэта мовы і літаратуры Берасцейскага педагагічнага інстытута. Настаўнічаў у Асабовіцкай васьмігадовай школе Пінскага раёна. Служыў у Савецкай Арміі (1971-1972). Адслужыўшы ў Савецкай армii, Мікалай Мiкалаевiч пачаў працаваць на Брэсцкім абласным радыё, потым на студыі тэлебачання. З 1972 года – рэдактар Берасцейскага абласнога радыё, затым загадчык рэдакцыі літаратурна-мастацкіх і музычных перадач Берасцейскай студыі тэлебачання, адначасова (у 1984-1990) сакратар Берасцейскага абласнога аддзялення СП БССР. З 1975 года – старшы рэдактар, пазней загадчык аддзела мастацкіх праграм Брэсцкага тэлерадыёаб’яднання. Стваральнік, аўтар і вядучы перадач “Творчыя сустрэчы”, “Перазовы”, “Далягляды”, “Гэта было з намі”, мастацка-публіцыстычных праграм “Берасце”, “Край”. Дыпламант міжнародных тэлефестываляў.

У 2015 годзе на ХІ Нацыянальным конкурсе “Тэлевяршыня” Пракаповіч прызнаны лепшым вядучым рэгіянальных праграм.

У 1981 годзе прыняты ў Саюз пісьменнікаў СССР, цяпер у Саюзе беларускіх пісьменнікаў. У 1984-1990 гг. з’яўляўся сакратаром абласной арганізацыі СП.
Літаратурная творчасць. Першая кніга паэта “Белая вежа” была надрукавана ў калектыўным зборніку “Нашчадкі” (1979). Затым наступныя зборнікі: “Неад’емнае” (1982), “На кругі свае” (1986), “Мяжа надзеi” (1993), “Літары на літоўцы” (2008).
Вершы М. Пракоповіча друкаваліся ў зборніках паэзіі: “Белой вежи свет : Галасы берасцейскага дзядзінца” ў 2010 і 2012 гадах, а таксама ў № 11 за 2008 год часопіса “Маладосць”. 

Вершы Міколы Пракаповіча перакладаліся на рускую і ўкраінскую мовы, многія сталі тэкстамі песень.

За зборнік вершаў “Мяжа надзеі” выдавецтва “Мастацкая літаратура” прысудзіла М. Пракаповічу прэмію імя М. Багдановіча (1993). Паэт і тэлежурналіст таксама лаўрэат звання “Берасцейская зорка” (1999), Літаратурнай прэміі імя У. А. Калесніка Брэсцкага аблвыканкама (2008), узнагароджаны Ганаровай граматай Брэсцкага аблвыканкама (2008).
Мікола  Пракаповiч – аўтар артыкулаў і нататкаў:  

1. Што чакае за крутой гарой… : [успаміны пра У. А. Калесніка] / Мікола Пракаповіч // Пасланец Праметэя : кніга пра Уладзіміра Калесніка. – Брэст : БрДУ імя А. С. Пушкіна, 2007. – С. 226-229.
2. Бліжэй да сонца : згадкі пра сябра-мастака : [пра Міколу Маеўскага] / Мікола Пракаповіч // Новы Час. – 2018. – 26 студзеня (№ 2). – С. 16. 

5. “Па зямлі я хадзіў не госцем…” : [пра вечарыну памяцi мастака Генадзя Сурмы (1946–2002) у Мастацкім музеі г. Брэста] / Мікола Пракаповіч // Вечерний Брест. – 2007. – 19 сентября. – С. 4.
6. Яд акцёрства – у кожным з нас : [да 60-годдзя народнага тэатра Брэсцкага ДК чыгуначнiкаў] / Мікола Пракаповіч // Вечерний Брест. – 2007. – 2 февраля. – С. 
7. Што пажнеш, калі пасееш страх? : мастак Эдуард Куфко — у творах і згадках / Мікола Пракаповіч // Вечерний Брест. – 2007. – 19 января. – С. 8.
8. Вяртанне праз творчасць : [пра выставу твораў жывапісу Ф. I. Дарашэвiча i   I. Хоміча ў Мастацкім музеі г. Брэста] / Мікола Пракаповіч // Вечерний Брест. – 2006. – 29 декабря. – С. 3.
9. Беларуская Атлантыда Янкі Рамановіча : [пра жывапісца з в. Моталь Іванаўскага раёна і яго выставу ў брэсцкай галерэі “БелАрт”] / Мікола Пракаповіч // Вечерний Брест. – 2006. – 29 ноября. – С. 18.
10. “Душа мая на Палессі…” : [пра мастака М. Кебеца да гадавіны з дня смерці] / Мікола Пракаповіч // Вечерний Брест. – 2006. – 20 октября. – С. 8.
11. Пракаповіч, М. Мікола Пракаповіч: “Найперш ва ўсім шукаю беларускасць” : [уласная творчая гісторыя на тэлебачанні] / Мікола Пракаповіч ; [гутарыла] Алена Драпко // Звязда. – 2015. – 16 кастрычніка. – С. 5. 

12. Пракаповіч, М. “Тэлевяршыня” Мікалая Пракаповіча : [гутарка з пераможцам ХІ Нацыянальнага конкурсу “Тэлевяршыня” ў намінацыі “Лепшы вядучы рэгіянальных праграм”] / Мікалай Пракаповіч ; гутарыла Таццяна Стасюк // Брестский вестник. 
Літаратура аб жыцці і дзейнасці:
1. Борсук, Н.М. Канцэпт асобы и грамадства : (паводле творчасці М. Пракаповіча) / Н.М. Борсук // Вестник БрГТУ. Гуманитарные науки. – 2009. – № 6. – С. 93–96.
2. Борсук, Н. Пошукі сучаснага берасцейскага паэта М. Пракаповіча ў галіне праблемы “Чалавек і грамадства” / Н. Борсук // Матэрыялы навуковай канферэнцыі “Сучасныя праблемы беларусікі”, прысвечанай У.А. Калесніку, 16–17 снежня 1999 г. – Брэст. – 2000. –  С. 44–50.

3. Бурдыка, В. Родны край Міколы Пракаповіча / Вячаслаў Бурдыка, Алесь Каско, Ала Мяснянкіна // Народная трыбуна. – 2016. – 18 лістапада (№ 47). – С. 11.
4. Гармель, А. Край... і рай з Міколай Пракаповічам : [пра стварэнне перадачы “Край з Міколай Пракаповічам”] / Алена Гармель // Настаўніцкая газета. 2013. 14 верасня. С. 11. 

5. Данелія, П. Партрэт паэта Міколы Пракаповіча. 1981. Папера, пастэль : [рэпрадукцыя] // Жывапіс. Графіка : альбом / Пётр Данелія ; [склад. П. Кульша]. Брэст. 2011. – С. 34. 

6. Каско, А. Нашчадак народнага музыкі : да 65-годдзя паэта Міколы Пракаповіча / Алесь Каско // Брестский курьер. – 2013. – 31 октября (№ 44). – С. 21.

7. Мацяш, Н. Суладная малітва любові : [пра зборнік паэзіі “Трохперсце”, у т. л. пра М. Пракаповіча] / Ніна Мацяш // Маладосць. 2008. № 11. С. 123–124. 

8. Мікола Пракаповіч // Літаратурная карта Берасцейшчыны / уклад. А. Крэйдзіч. Брэст : Брэсцкая друкарня, 2008. –  С. 29–32.
9. Пракаповіч Мікола // Беларуская энцыклапедыя : у 18 т. Мінск, 2001. Т. 12. – С. 544. 

10. Пракаповіч Мікола // Культура Беларусі : [у 6 т.]. Мінск, 2015. Т. 6. – С. 213.
11. Прокопович Микола // Регионы Беларуси : энциклопедия : в 7 т. Минск, 2009. Т. 1, кн. 2. –  С. 270.
12. Пракаповіч Мікола / А. А. Майсейчык // Беларускія пісьменнікі : біябібліягр. слоўнік : у 6 т. Мінск, 1995. Т. 5. –  С. 38–40.
13. Праневіч, Г. На кругі свае : [аб паэзіі М. Пракаповіча] / Генадзь Праневіч // Трохперсце : вершы / М. Рудкоўскі, М. Пракаповіч, А. Каско. Мінск : Литература и Искусство, 2008. С. 57–69. 

14. Супрунюк, О. Наш земляк — лучший ведущий регионального ТВ : [по итогам XІ Национального конкурса “Телевершина” лучшим ведущим признан Николай Прокопович] / Олег Супрунюк // Брестский курьер. – 2015. – 28 мая (№ 22). – С. 2.

15. Шеламова, Т. Нестандартный ход к “вершине” : [лучшим ведущим регионального телевидения признан Николай Прокопович] / Татьяна Шеламова // Вечерний Брест. – 2015. – 27 мая. – С. 16.


17. Яўгенія Іосіфаўна Янішчыц 
(20.11.1948 – 25.11.1988)
Беларуская паэтэса, перакладчыца

Біяграфія. Нарадзілася 20 лістапада 1948 года ў вёсцы Рудка Пінскага раёна Брэсцкай вобласці ў простай сялянскай сям'i .

Маці Жэні – Марыя Андрэеўна, бацька – Іосіф Сцяпанавіч працавалі ў калгасе.

У 1955 годзе Жэня пайшла ў першы клас Рудкаўскай пачатковай школы. У чацвёртым класе Жэня напісала свой першы верш і прысвяціла яго маці. Пасля заканчэння Рудкаўскай пачатковай школы Жэня вучылася ў Мерчыцкай васьмігодцы. У снежні 1962 года ў раённай газеце “Палеская праўда” з'явіліся першыя друкаваныя творы Яўгеніі.

1 верасня 1963 года Жэня прыйшла ў 9 клас Парэцкай сярэдняй школы. У гэтым жа годзе яна напісала свой першы рукапісны зборнік вершаў “Першыя россыпы”. Яе вершы друкуюцца ў раённай газеце і рэспубліканскіх выданнях. Жэня становіцца гонарам школы і сваёй “малой радзімы”.

У Мінску пачынаецца бурлівае жыццё дзяўчыны з Палесся. У 1966 годзе Яўгенія закончыла 11 класаў Парэцкай сярэдняй школы і ў жніўні паступіла на аддзяленне беларускай мовы і літаратуры БДУ. З 21 кастрычніка 1969 года Жэня пачала друкаваць свае вершы амаль што ў кожнай газеце “Беларускі універсітэт”.

У 1969 годзе Жэня прымала ўдзел ва Усесаюзнай нарадзе маладых паэтаў і пісьменнікаў у Маскве. У 1970 годзе выйшаў першы зборнік “Снежныя грамніцы”.

У 1971 годзе Яўгенію Янішчыц прынялі ў Саюз пісьменнікаў Беларусі. У гэтым годзе яна закончыла універсітэт і працуе загадчыцай бібліятэкі ЦКЛКСМБ. Выходзіць замуж за беларускага паэта Сяргея Панізніка, тады вайскоўца, і маладыя едуць у Чэхаславакію. Сяргей працуе ваенным карэспандэнтам, а Жэня ўладкоўваецца на працу ў бібліятэку адной з воінскіх часцей. Праз год Яўгенія вяртаецца на радзіму. 14 лістапада 1972 года яна стала маці – нарадзіла сына Андрэя. З 1974-1976 гг. – на творчай працы.

У 1974 годзе выходзіць кніга “Дзень вечаровы”, за якую атрымала прэмію Ленінскага камсамола Беларусі ў 1978 годзе.

3 1976 літкансультант у рэдакцыі “Сельской газеты”. З 1983 года – загадчык аддзела паэзіі часопіса “Маладосць”.

Асабістае жыццё складвалася няўдала. Пасля разводу жыла адна, выхоўвала сына, сумленна несла грамадскія нагрузкі. Творчая кар’ера, не ў прыклад асабістага жыцця, складвалася паспяхова. Я. Янішчыц – дэпутат райсавета Савецкага раёна г. Мінска, член праўлення і прэзідыума Саюза пісьменнікаў Беларусі.

У 1981 годзе прымала ўдзел у рабоце Генеральнай Асамблеі ААН.
Творчасць. У 1970 годзе выходзіць кніга “Снежныя грамніцы”, у 1974 годзе – “Дзень вечаровы”, у  1978 годзе выходзіць кніга “Ясельда”, у 1980 годзе – “На беразе пляча”, у 1983 годзе – “Пара любові і жалю”, за якую атрымала Дзяржаўную прэмію БССР імя Я. Купалы ў 1986 годзе. Потым выходзяць паэтычныя зборнікі: “Каліна зімы” (1987), “У шуме жытняга святла” (вершы і паэмы, 1988), “Выбранае” (2000). 

Свае карэспандэнцыі падпісвала псеўданімамі Ж. Заметкіна, Е. Іосіфава, Ясяльдзянка. Вершы яе змяшчаліся ў часопісах “Маладосць”, “Беларусь”, “Неман”, “Молодая гвардия”, “Дружба народов”, “Огонек”, газетах “Литературная Россия”, “Литературная газета”, альманаху “Поэзия”, штогодніку “Дзень паэзіі”, калектыўных зборніках БДУ і Гамбургскага педінстытута, у анталогіі маладой беларускай паэзіі на Украіне. У 1970 годзе – дыпламант беларускага фестывалю творчасці маладых . 
Пісала апавяданні, выступала ў друку з артыкуламі, рэцэнзіямі. Некаторыя творы паэтэсы (у тым ліку незакончаная паэма “Галалёд”) былі надрукаваны пасмяротна (Полымя. – 1993. – № 5).

Вершы Я. Янішчыц перакладзены на англійскую, балгарскую, іспанскую, нямецкую, польскую, рускую, украінскую мовы. На словы паэтэсы кампазітары    Р. Давыдаў, Ю. Семяняка, М. Юрко і інш. напісалі песні.

У апошнія гады жыла адна, выхоўвала сына. Друкавалася ў вядучых літаратурных выданнях не толькі сваёй краіны, а і за яе межамі.

25 лістапада 1988 года трагічна загінула і пахавана на Усходніх могілках у Мінску.
Прэміі і ўзнагароды. Лаўрэатка прэміі Ленінскага камсамола Беларусі (1978) за кнігу лірыкі “Дзень вечаровы”, Дзяржаўнай прэміі БССР імя Янкі Купалы (1986) за кнігу лірыкі “Пара любові і жалю”.
Літаратура аб жыцці і творчасці паэтэсы:
1. Бугаёў, Дз. Усхваляванае слова паэтэсы // Бугаёў Дз. Талент і праца. – Мінск, 1979.

2. Семашкевіч, Р. Выпрабаванне любоўю // Семашкевіч Р. Выпрабаванне любоўю. – Мінск, 1982.

3. Янішчыц Яўгенія // Беларускія пісьменнікі (1917-1990): Даведнік / склад. А.К. Гардзіцкі ; нав. рэд. А.Л. Верабей. – Мінск : Мастацкая літаратура, 1994. – 653 с.: іл. 
 4. Янішчыц Яўгенія // Беларускія пісьменнікі: Біябібліяграфічны слоўнік. У 6 т. / пад рэд. А.І. Мальдзіса. – Мінск : Беларуская Энцыклапедыя, 1992-1995.
5. Гарэлік, Л. Янішчыц Яўгенія // Беларуская энцыклапедыя: У 18 т. Т. 18. Кн. 1: Дадатак: Шчытнікі – Яя / рэдкал.: Г.П. Пашкоў і інш. – Мінск : БелЭн, 2004. – Т. 18. Кн. 1. – 472 с. 
6. Калядка, С. Яўгенія Янішчыц // Беларуская літаратура: дапам. для вучняў   11-га кл. агульнаадукац. устаноў з беларус. і рус. мовамі навучання / пад рэд. А. Бельскага, М. Тычыны. – Мінск : Адукацыя і выхаванне, 2009. 
 7. Калядка, С.У. Непрыручаная птушка Палесся: творчая індывідуальнасць Яўгеніі Янішчыц. – Мінск: Беларуская навука, 2007. – 216 с.

8. Яўгенія Янішчыц: творы, жыццяпіс, каментарыі. У 4 т. / укладанне і падрыхтоўка С.У. Калядка і Т.П. Аўсяннікавай. – Мінск: Беларуская навука, 2016.

18. Піліп Сямёнавіч Пестрак 
(псеўданімы: П. Гайдук; Звястун; П. Звястун)
(14 (27).11.1903 – 22.08.1978)
Беларускі паэт, празаік
Біяграфія. Нарадзіўся (14 (27) лістапада 1903 года ў вёсцы Сакоўцы Слонімскага павета Гродзенскай губерні, цяпер Івацэвіцкі раён, Брэсцкая вобласць.

 Падчас Першай сусветнай вайны сям'я П. Пестрака знаходзілася ў бежанстве ў Самарскай губерні, дзе будучы пісьменнік атрымаў сярэднюю адукацыю. У 1920 годзе паступіў на сацыяльна-гістарычны факультэт Самарскага ўніверсітэта. У 1921 годзе разам з бацькамі вярнуўся ў Заходнюю Беларусь. У 1921-1924 гг. працаваў лесніком Косаўскага лясніцтва; у 1924-1926 гг. служыў у Войску Польскім. У 1926 годзе ўступіў у БСРГ; з 1927 года – сакратар Косаўскага падпольнага райкама КПЗБ. Арыштаваны польскімі ўладамі ў 1929 годзе; зняволены ў Гродзенскай турме (да 1933). Пасля вызвалення быў інструктарам ЦК КПЗБ па Пінскай акрузе, але ў 1934 годзе зноў арыштаваны. Сядзеў у турмах Пінска, Вільні, Гродна. Вызвалены савецкімі ўладамі пасля паходу Чырвонай Арміі ў Заходнюю Беларусь у верасні 1939 годзе. Член СП Беларусі з 1940 года; у 1940-1941 гг. – старшыня Беластоцкага аддзялення СП Беларусі. У 1942-1943 гг. – удзельнік партызанскага руху. Працаваў начальнікам Упраўлення па справах мастацтва пры СНК БССР (1943-1945), у Інстытуце мовы, літаратуры і мастацтва АН БССР (1946-1948), літкансультантам СП БССР (1948-1951). З 1951 года на творчай працы. Пахаваны на Усходніх могілках у Мінску. 
Сям’я. Быў у шлюбе з Анастасіяй Сцяпанаўнай Пестрак (1908-1989), якая была родам з Заходняй Украіны. Першы муж Анастасіі Сцяпанаўны, Фама Аксенюк, быў актыўным заходнеўкраінскім рэвалюцыянерам і загінуў у турме. Як і муж, Анастасія Аксенюк актыўна займалася рэвалюцыйна-агітацыйнай дзейнасцю, і незадоўга да падзей 1939 года яе перавялі на падпольную працу ў Заходнюю Беларусь. Верагодна, гэта звяло іх з Пестраком, таксама былым рэвалюцыянерам-падпольшчыкам, які неаднаразова падвяргаўся арыштам. Двое дзяцей Анастасіі ад першага шлюбу – Ганя і Андрэй – засталіся ва Украіне, а ў Беларусі ў Філіпа і Анастасіі да вайны нарадзіліся двайняткі Ніна і Анатолій (1941-2006). Пазней, напярэдадні войны, дзеці ад першага шлюбу прыязджалі да маці ў Гродна, дзе жыў Філіп Сямёнавіч. Андрэй застаўся з маці і айчымам, а старэйшая Ганя з’ехала дадому.
Творчасць. Дэбютаваў у друку ў 1926 годзе (часопіс “Родныя гоні”). Падчас зняволення (1929-1939), змяшчаў вершы ў нелегальным рукапісным часопісе “Краты”, які выдаваўся палітвязнямі. У 1940 годзе апублікаваў першы зборнік вершаў “На варце”. Тэме барацьбы ў Заходняй Беларусі прысвяціў раман “Сустрэнемся на барыкадах”. Раман “Серадзібор” прысвечаны жыццю вёскі. Перакладаў на беларускую мову творы польскіх (Э. Ажэшка, У. Бранеўскі, С. Дабравольскі, Е. Путрамант), украінскіх (І. Франко, Л. Украінка, М. Рыльскі, П. Тычына), латышскіх, літоўскіх пісьменнікаў. П'еса “Пад зоркамі” (сааўтар А. Струнін) ставілася ў Гродзенскім абласным драматычным тэатры. На вершы П. Пестрака напісаны песні. Прызнанне Лаўрэат Дзяржаўнай прэміі БССР (1964). Заслужаны дзеяч культуры БССР (1968). Імем П. Пестрака названы вуліцы ў Мінску і Гродне. 
Літаратура аб жыцці і дзейнасці:

1. Рэпрэсаваныя літаратары, навукоўцы, работнікі асветы, грамадскія і культурныя дзеячы Беларусі. Энцыклапедычны даведнік у 10 тамах (15 кнігах).     Т. 2 / укладальнік Л.У. Маракоў. – Смаленск, 2003.
2. Ватацы, Н. Б. Піліп Пестрак: Бібліяграфічная памятка. – Мінск, 1961.
3. Пестрак Піліп // Беларускія пісьменнікі: Біябібліяграфічны слоўнік. У 6 т. / пад рэд. А.І. Мальдзіса. – Мінск : Беларуская Энцыклапедыя, 1992-1995. – Т. 5.

4. Хромчанка, К.Р. Піліп Пестрак: Жыццё і творчасць / Кузьма Хромчанка. – Мінск, 1960.
5. Пестрак Піліп Сямёнавіч // Беларусь: энцыклапедычны даведнік / рэдкал.   Б.І. Сачанка (гал. рэд.) і інш.; Маст. М.В. Драко, А.М. Хількевіч. – Мінск : БелЭн, 1995. – С. 579-580. – 800 с. 

19. Ніна Васілеўна Маеўская 
(дзявочае прозвішча Лагун)
(04.12.1938 – 19.03.2011)
Беларускі празаік
Біяграфія. Нарадзілася ў сям'і служачага. Пасля заканчэння Любанскай сярэдняй  школы  (1956)  працавала  старшай  піянерважатай у Сасноўскай сярэдняй школе Любанскага раёна (1956-1958). Скончыла факультэт журналістыкі Беларускага дзяржаўнага ўніверсітэта (1963). Была літсупрацоўнікам мінскай раённай газеты “Шлях камунізму” (1963-1965), адказным сакратаром шматтыражнай газеты “За технический прогресс” (Мінскі падшыпнікавы завод, 1965-1967), загадчыкам аддзела, адказным сакратаром часопіса “Промышленность Белоруссии” (1968-1978). У 1980 годзе скончыла Мінскую вышэйшую партыйную школу пры ЦК КПБ. Працавала ў газеце “Літаратура і мастацтва” (1980-1981), старшым рэдактарам, загадчыкам рэдакцыі выдавецтва “Юнацтва” (1981-1985). З 1985 года – рэдактар аддзела публіцыстыкі часопіса “Беларусь”.

Памерла 19 сакавіка 2011 года ад інсульту.

Творчасць. У друку выступае з 1955 года. Аўтар зборнікаў аповесцей і апавяданняў “Ляці, верабейка” (1969), “Агата” (1970), “Надзеевіч” (1983), “Трывожна шумяць ясакары” (1983), “Такая позняя вясна” (1984), “Холад доннай вады” (1989), “Арніка” (1993), “Шчасце” (2011) і інш., а таксама паэтычных кніг “Падаюць даспелыя ранеты” (2001), “Мая ўлюбёная краіна” (2004).

Літаратура аб жыцці і творчасці пісьменніцы: 

1. Аленчык, М. Нам застаецца спадчына: [Жыццёвы і творчы шлях Н. Маеўскай] // Голас Любаншчыны. – 1992. – 21 сакавіка.
2. Брагінец, В. Душа, напоўненая любоўю: [Пра творчасць Н. Маеўскай] // Голас Любаншчыны. – 1998. – 2 снежня.
3. Брагінец, В. Сцежкамі пісьменніцкага лёсу: [Спроба асэнсавання жыцця разам з Н. Маеўскай] // Голас Любаншчыны. – 1993. – 3 снеж.
4. Бугаёў, Дз. Талент і праца: [Пра творчасць Н. Маеўскай]. – Мінск, 1979. – С. 278-279.
5. Карнялюк, К. Таленты зямлі роднай: [Аб творчасці Н. Маеўскай] // Голас Любаншчыны. – 1997. – 22 лістапада.
6. Кусянкоў, М. Пара выспявання: Літ. нарыс // Полымя. – 1984. – № 9.
7. Маеўская Ніна Васільеўна // Беларускія пісьменнікі: Даведнік. – Мінск, 1994. – С. 354.
8. Маеўская Ніна Васільеўна // Беларускія пісьменнікі: У 6 т. Т. 4. – Мінск, 1995. – С. 156-157.
9. Маеўская Ніна Васільеўна // Энцыклапедыя літаратуры і мастацтва Беларусі: У 5 т. Т. 3. – Мінск, 1986. – С. 386.
10. Маеўская Ніна Васільеўна // Беларуская энцыклапедыя: У 18 т. Т. 9. – Мінск, 1999. – С. 499.
11. Там, дзе цячэ Арэса: [Пісьменніца Н.В. Маеўская] // Памяць: гісторыка-дакум. хроніка Любанскага раёна. – Мінск, 1996. – С. 392-393.


20. Аляксей Мікалаевіч Кулакоўскі
(24.12.1913 – 09.04.1986)
Беларускі пісьменнік 
Біяграфія. Нарадзіўся 24 снежня 1913 года ў вёсцы Кулакі Салігорскага раёна Мінскай вобласці ў сялянскай сям'і. У 1931 годзе скончыў Рагачоўскую прафтэхшколу і некаторы час загадваў дрэваапрацоўчай арцеллю ў Касцюковічах на Магілёўшчыне. 3 гэтага ж года перайшоў на журналістскую работу – адказны сакратар шматтыражкі, загадчык аддзела клімавіцкай раённай газеты “Камуна”, адказны сакратар жлобінскай раённай газеты “Шлях сацыялізма”, а са жніўня 1934 года – намеснік загадчыка аддзела газеты “Чырвоная змена”. У 1936-1939 гг. вучыўся ў Мінскім настаўніцкім інстытуце, пасля заканчэння выкладаў у Цяцерынскай сярэдняй школе на Магілёўшчыне. У канцы 1939 г. быў прызваны ў Савецкую Армію. Удзельнік Вялікай Айчыннай вайны – камандзір узвода, камандзір роты (Сталінградскі, Украінскі франты). Быў тройчы паранены. Пасля дэмабілізацыі (1945) працаваў загадчыкам аддзела ў газеце “Сталинская молодежь”, у часопісе “Беларусь”, адказным сакратаром газеты “Літаратура і мастацтва”. У 1953-1958 гг. – галоўны рэдактар часопіса “Маладосць”. Быў намеснікам адказнага сакратара, адказным сакратаром праўлення СП БССР (1965-1976). У 1977-1986 гг. – дырэктар Літаратурнага музея Янкі Купалы. У 1972 годзе ў складзе дэлегацыі БССР прымаў удзел у рабоце XXVII сесіі Генеральнай Асамблеі ААН. Член СП СССР з 1947 года. 
Памёр 9 красавіка 1986 года.
Узнагароды. Узнагароджаны ордэнамі Чырвонай Зоркі, Працоўнага Чырвонага Сцяга, двума ордэнамі “Знак Пашаны”, Дружбы народаў і медалямі. Заслужаны работнік культуры Беларускай ССР (1974). 
Творчасць. Да вайны выступаў як журналіст. Першае апавяданне надрукаваў у 1945 годзе. Аўтар кніг аповесцей і апавяданняў “Сад” (1947), “Гартаванне” (1949), “На возеры” (1950), “Новыя сустрэчы” (1950), “Хораша ўзыходзіць сонца” (1952), “Незабыўнае рэха” (1956), “Да ўсходу сонца” (1957), “Дабрасельцы” (аповесць 1958 часопіс “Маладосць”), “Тут я жыву” (1960), “Зоркі салігорскія” (нарысы, 1960), “Салігорцы” (нарысы, 1964), “Першае чаканне” (1965), “Расце мята пад акном” (1966), “Чыстая мураўка” (апавяданні і гумарзскі, 1968), “Твой шлях перад табою” (1968), “Родныя шыроты” (1978), “Аповесці і апавяданні” (1979), “Белы сокал” (1985), “Тры зоркі” (1988), раманаў “Растаёмся ненадоўга” (1955), “Сустрэчы на росстанях” (1962), “Васількі” (1981). У 1970-1971 гг. выйшаў Збор твораў у 4 тамах, у 1984 г, – Выбраныя творы ў 2 тамах. 
Для дзяцей выдаў зборнік апавяданняў “На возеры” (1950), кнігу аповесцей “Белы сокал” (1985). Па матывах аповесці “Нявестка” А. Макаёнкам нзпісаны сцэнарый мастацкага фільма “Шчасце трэба берагчы” (пастаўлены ў 1958 годзе). Зрабіў літаратурны запіс кнігі В.I. Казлова “Людзі асобага складу” (1952). Лаўрэат Дзяржаўнай прэміі БССР (1986, пасмяротна) за творы літаратуры і мастацтва для дзяцей, за кнігу аповесцей “Белы сокал”.
Аўтар кніг нарысаў “Зоркі салігорскія” (1960), “Салігорцы” (1964). Для дзяцей выдаў зборнік апавяданняў “На возеры” (1950), кнігу аповесцей “Белы сокал” (1985). Зрабіў літаратурны запіс кнігі В. Казлова “Людзі асобага складу” (1952). Пераклаў раманы Ш. Рашыдава “Мацней за буру” (з П. Кавалёвым, 1963) і Р. Файзі “Яго вялікасць Чалавек” (1978).
Літаратура аб жыцці і дзейнасці:
1. Гусак, С.А. Аляксей Кулакоўскі / Сяргей Гусак. – Мінск, 1967.

2. Пашкевіч, Н. На шырокіх шляхах жыцця / Нічыпар Пашкевіч. – Мінск, 1965. – С. 265-349.
3. Канэ, Ю. Дзень сённяшні / Юлія Канэ. – Мінск, 1962. – С. 185-220.

4. Герцовіч, Я. Творчае крэда / Якаў Герцовіч. – Мінск, 1970. – С. 118-150.

5. Андраюк, С. Пісьменнікі. Кнігі / Серафім Андраюк. – Мінск, 1997. – С. 143-153.

6. Андраюк, С.А. Кулакоўскі // Беларуская энцыклапедыя: У 18 т. Т. 8: Канто – Кулі / рэдкал.: Г.П. Пашкоў і інш. – Мінск : БелЭн, 1999. – Т. 8. – 576 с. 

21. Анатоль Сцяпанавіч Вялюгін
(27.12.1923 – 24.10.1994)
Беларускі паэт, празаік, кінасцэнарыст, перакладчык. 
Біяграфія. Нарадзіўся ў сям'і фельчара. У 1939-1940 гадах, будучы студэнтам літаратурнага факультэта Мінскага педагагічнага інстытута, працаваў у рэдакцыі газеты «Звязда». З верасня 1941 года вучыўся ў Свярдлоўскім педагагічным інстытуце. У 1942 годзе прызваны ў Чырвоную Армію, вучыўся ў Лугінскай авіяшколе, удзельнічаў у баях на Сталінградскім фронце. У 1943 годзе быў паранены, доўгі час знаходзіўся на лячэнні ў шпіталі. У 1945-1946 гадах – літсупрацоўнік у газеце “Літаратура і мастацтва”. У 1948 годзе скончыў завочна Мінскі педагагічны інстытут. Працаваў у прэсе, у 1946-1884 гадах з невялікімі перапынкамі працаваў рэдактарам аддзела паэзіі часопіса “Полымя”. Член Саюза пісьменнікаў СССР з 1946 года. Заслужаны дзеяч культуры БССР (1969).
Творчасць.
Вершы. Друкаваўся з 1934 года. Першы зборнік вершаў “Салют у Мінску” (1947). Актыўна выступаць з вершамі пачаў з 1938 года. Лірыка А. Вялюгіна – дасягненне беларускай паэзіі. Яго творчасці ўласцівы яркая метафарычнасць, асацыятыўная вобразнасць, філігранная апрацоўка слова. У паэзіі А. Вялюгіна шчырае апяванне роднай зямлі, пранікнёная споведзь паэта-франтавіка, які прайшоў суровыя выпрабаванні ваеннага ліхалецця, разнастайныя грамадзянскія і інтымныя пачуцці сучасніка: зборнікі “Негарэльская арка” (1949), “На подступах” (1952), “На зоры займае” (1958), “Насцеж” (1960), “Адрас любві” (1964, выбранае), “Вершы і баллады” (1969), “Верасовы ўзятак” (1974), “Песня зялёнага дуба” (1989), “3 белага камення – сіняе пламенне” (1993), патрыятычныя матывы (“Прызнанне ў любові”), пантэістычнае стаўленне да прыроды (“Спелы бор”). У жанры паэмы распрацоўваў гісторыка-рэвалюцыйную тэму (“Бацька Дняпро”, 1955, “Вецер з Волгі”, 1963).

Аўтар паэтычных зборнікаў для дзяцей “Галубы” (1949), “Тры гудкі” (1951), “Рыбы нашых рэк” (1952), “Дзіцячы сад” (1954), “Вада і вуда” (1967).

Драматургія. Па яго сцэнарыях пастаўлены мастацкі двухсерыйны тэлефільм “Рэха ў пушчы” (1977), мастацкі фільм “Глядзіце на траву” (1985) і 40 дакументальных фільмаў: “Дарога без прывалу” (1964, з Р. Няхаем), “Балада пра маці” (1965), “Бацька Нёман” (1966), “Арліная крыніца” (1966), “Генерал Пушча” (1967), “Белая вежа” (з С. Сплашновым, 1968), “Там, за ракой – Дзяржынава” (1968), “Агонь” (1969), “Таямніца Івянецкай пушчы” (1970), “Я – крэпасць, вяду бой” (1972), “А зязюля кукавала” (1972), “Магілёў – дні і ночы мужнасці” (1974), “Гарызонты дарог” (1977), “Навальнічная далеч памяці” (1985) і інш.

Пераклады. У перакладзе А. Вялюгіна на беларускую мову асобнымі выданнямі выйшлі: М. Лермантаў “Каўказскі палоннік” і “Баярын Орша” (паэмы, 1950), Ю. Тувім “Падарунак дзецям” (1956, з  С. Дзяргаем), Э. Межэлайціс (руск.) бел. “Паэма братэрства” (з М. Калачынскім, 1958); кнігі для дзяцей П. Варанько (руск.)  бел.  “Хлопчык Памагай” (1958),  Д. Белавус (укр.) бел. “Птушыныя галасы” (1960); паэмы М. Нагнібеды “Званы Хатыні” (1973) і “Матулям з Расон” (1979). Пераклаў паасобныя вершы У. Маякоўскага, А. Міцкевіча, У. Бранеўскага, М. Ціханава, Л. Украінкі, М. Рыльскага (руск.) бел., А. Малышкі (руск.) бел. і інш[. Склаў зборнікі “Мы іх не забудзем” (1949), “Крывёю сэрца” (1967).

Узнагароды і прэміі. Узнагароджаны ордэнамі Айчыннай вайны I ступені, «Знак Пашаны» і медалямі. Лаўрэат Літаратурнай прэміі імя Янкі Купалы (1964) за паэму “Вецер з Волгі”, Дзяржаўнай прэміі БССР (1968) за кінасцэнарый “Генерал Пушча”.

Літаратура аб жыцці і творчасці:
1. Беларускія пісьменнікі: 1917-1990 / Уклад.: А. Гардзіцкі. – Мінск : Мастацкая літаратура, 1994.  

2. Бeлapycкiя пicьмeннiкi: Бiябiблiягpaфiчны cлoўнiк. У 6 т. T. 2. Bepaбeй – Iвaнoў / Iнcтытyт лiтapaтypы iмя Я. Kyпaлы AH Pэcпyблiкi Бeлapycь; пaд pэдaкцыяй A.B. Maльдзica; рэдкaлeгiя: I.Э. Бaгдaнoвiч i iнш. – Miнcк: Бeлapycкaя Энцыклaпeдыя, 1993. – 541 c.

22. Адам Бернард Міцкевіч
(24.12.1798 – 26.11.1855)
Беларускі і польскі пісьменнік, паэт і перакладчык,
драматург, педагог, палітычны публіцыст,
дзеяч польскага нацыянальнага руху, сябра Таварыства філаматаў

Біяграфія. Нарадзіўся на хутары Завоссе на Навагрудчыне ў сям'і  збяднелага шляхціца, адваката Мікалая Міцкевіча. Міцкевічы былі паланізаванымі беларусамі, паэт называў сябе “ліцвінам”, хоць творы пісаў на польскай мове. Пачатковую адукацыю атрымаў у Навагрудскай дамініканскай школе. У 1815 годзе паступіў на фізічна-матэматычны факультэт Віленскага універсітэта. Зразумеўшы, што дакладныя навукі не яго прызванне,  праз год перавёўся на гістарычна-філалагічны факулътэт. Тут узнікла таемнае студэнцкае таварыства філаматаў (сяброў навукі), адным з кіраўнікоў якога стаў Міцкевіч. 
Творчасць. Першыя яго паэтычныя творы напісаныя пад уплывам філамацкіх ідэй. У паэме “Мешка, князь Навагрудскі” (1822), апавяданні “Жывіла”, шэрагу вершаў упершыню з'яўляецца прывабны вобраз рамантычнага героя-барацьбiта за свабоду і шчасце народаў Літвы і Беларусі. Прафесура універсітэта палічыла творы “крамольнымі”. Міцкевічу прапанавалі сціплую пасаду настаўніка Ковенскай павятовай школы. У 1821 годзе таварыства філаматаў ператварылася ў таварыства філарэтаў (сяброў дабрачыннасці).  Па ініцыятыве Міцкевіча быў створаны шэраг масавых арганізацый моладзі, у якіх меркавалася рыхтаваць новыя кадры для філарэтаў. Найбольш бунтарскі твор Міцкевіча гэтага перыяду – “Ода да маладосці” (1820), з якой пазней ішлі ў бой паўстанцы 1830 г. Адначасова з вершамі-маніфестамі Міцкевіч стварыў цыкл рамантычных балад, што ў 1822 годзе ўвайшлі ў І том яго твораў. Сярод іх сусветна вядомыя “Люблю я!”, “Рамантычнасць”, “Свіцязь”, “Рыбка”, сюжэты якіх падказаныя беларускімі народнымі паданнямі і песнямі. 

У перыяд настаўніцтва Міцкевіч пакахаў прыгажуню Марылю Верашчаку, з якой пазнаёміўся ў 1818 годзе ў час летнiх вакацый, калі гасцяваў у маёнтку Туганавічы непадалёк ад Навагрудка. У той час Марыля была сасватаная за графа Путкамера, за якога выйшла замуж у 1821 годзе. Самыя пяшчотныя лірычныя вершы Міцкевіч прысвяціў Марылі. У гэты час памерла горача любімая маці паэта. Перажываннi падарвалі яго здароўе. У 1822 годзе ён быў вымушаны узяць на год адпачынак па хваробе. Жыў у Вільні. Тут ён стварыў славутую паэму “Гражына” (1823), у якой ажывае старажытная гісторыя Літвы-Беларусі. У Вільні Міцкевіч  распачаў сваю шматгадовую працу над самым сваім фiласофскiм творам – паэмай “Дзяды”. 

Калі ў кастрычніку 1823 года Міцкевіч вярнуўся з падарожжа ў Вільню, яго арыштавала следчая камісія, створаная з мэтай спыніць патрыятычны рух “польскай моладзі ў Літве”. У час следства філарэты зрабілі ўсё, каб адвесці ад Міцкевіча абвінавачаннi, але ён быў высланы ў цэнтральныя раёны Расіі. 8 лістапада 1824 года Міцкевіч прыбыў у Пецярбург за прызначэннем. У чаканні прысуду Міцкевіч сышоўся з дзекабрыстамі і атрымаў нават даручэнне зблiзіць рускіх патрыётаў з патрыётамі Польшчы, Беларусі і Літвы. Ён актыўна ўдзельнічаў у так званых “руска-польскіх перамовах” паміж дзекабрысцкім “Паўднёвым” таварыствам і “Польскім патрыятычным”. Вырашэнне з прызначэннем месца высылкі зацягнулася. Міцкевіч паехаў у Крым, там напісаў паэтычны цыкл “Крымскія санэты” і шэраг вершаў. 

Вясной 1826 года рэдактар “Московского телеграфа” ўвёў Міцкевіча ў маскоўскае літаратурнае асяроддзе, i ён стаў частым госцем славутага салона княгіні З. Валконскай, зблiзіўся там з Баратынскім, Веневіцінавым, Вяземскім, Пагодзіным, Пушкіным. У гэты час Пушкін працаваў над “Барысам Гадуновым”, і парады Міцкевіча яго вельмi цікавілі. У гэты час паэт перажыў яшчэ адну драму. У салоне Валконскай ён пазнаёміўся з К. Януш (пазней вядомая паэтка Паўлава) і вырашыў ажаніцца з ёй, але яе бацькi не далі згоды на шлюб. Сур'ёзнай працай гэтага часу была паэма “Конрад Валенрод”, якую Міцкевіч пачаў пісаць у Маскве, а скончыў у Пецярбургу.  

У лютым 1829 года дзякуючы хадайніцтву В. Жукоўскага, князя Галіцына і Валконскай, Міцкевіч атрымаў дазвол выехаць за мяжу. У час падарожжа ён пазнаеміўся з Гётэ. 18 лістапада 1829 года ён прыбыў у Рым, куды запрасіла яго на сваю вілу княгіня Валконская. Тут Міцкевіч пасябраваў з мастаком К. Бруловым, дацкім скульптарам Торвальдсэнам, амерыканскiм пiсьменнікам Дж. Ф. Куперам. Адсюль ён сачыў за развіццём рэвалюцыйных падзей у Францыі і за ходам паустання ў Варшаве. У гэты час Міцкевіч распачаў працу над галоўным сваім творам – паэмай “Пан Тадэвуш”. 

У 1834 годзе Міцкевіч ажаніўся з Цэлінай, дачкой польскай піяністкі і кампазітара М. Шыманоўскай-Валоўскай. У гэтым шлюбе ў пары нарадзіліся 2 дачкі – Марыя і Хелена, і чацвёра сыноў: Уладзіслаў, Юзаф, Ян і Аляксандр. Пасля смерці жонкі ў 1855 г. Адам з'ехаў з Францыі ў Канстанцінопаль
У 1834 годзе распачаў працу над “Гісторыяй Польшчы”, фантастычным творам “Гісторыя будучага”, драмамі “Барскія канфедэраты” і “Якуб Ясінскі”. Каб палепшыць матэрыяльнае становiшча сям’і, Міцкевіч чытаў лекцыі па лацінскай літаратуры ў Лазанскай акадэміі, потым у Парыжы, на кафедры Калеж дэ Франс па гісторыі літаратураў славянскіх народаў. 

У 1848 годзе, калі хваля рэвалюцый ахапіла Францыю і Італію, Міцкевіч прыкладаў вялікія намаганні, каб стварыць у Італіі Польскі легіён, які, уліўшыся ў армію Гарыбальдзі, змагаўся супраць агульнага прыгнятальніка – Аўстрыйскай імперыі. Міцкевіч адначасова пачаў выдаваць у Парыжы штодзённую палітычную газету “Трыбуна народаў”, якая неўзабаве была забароненая  ўладамі за крытыку Луі Напалеона. У 1854 годзе, калі пачалася руска-турэцкая вайна, польскія эмігранты вырашылі стварыць ваеннае фарміраванне ў Турцыі, каб ваяваць пад кіраўніцтвам ангельцаў і французаў супраць Расійскай імперыі. Па рэкамендацыі  ініцыятара гэтай акцыі князя Чартарыйскага Міцкевіча накіравалі ў Стамбул пасланцам ад французскага міністэрства асветы, якое цікавiлі справы навуковых і культурных установаў у славянскіх краінах пад уладай Турцыі. Там Міцкевіч дапамагаў польскім патрыётам Чайкоўскаму (Садык Паша) і генералу                     У. Замойскаму, але патрабаваў, каб Польскі легіён дзейнiчаў самастойна, а не пад кiраўніцтвам іншаземцаў. Гэта збянтэжыла польскую эміграцыю, а яшчэ больш збянтэжыла тое, што Міцкевіч адначасова з Польскім легіёнам пачаў ствараць Габрэйскі легіён. У разгар гэтай справы Міцкевіч нечакана памёр у Канстанцінопалі (паводле афіцыйнай версіі, ад халеры). Але існавала меркаванне, што ён быў атручаны прыхільнікамі князя Чартарыйскага, якія лічылі, што такімi дзеяннямi Міцкевіч ганьбіць гонар Польшчы. Міцкевіч быў пахаваны на парыжскіх могілках у Манмарансі. У 1890 г. парэшткі Міцкевіч перавезеныя ў Польшчу і пахаваныя ў нішы каралеўскага палаца Вавель у Кракаве побач з Т. Касцюшкам.
Ушанаванне памяці. У Навагрудку створаны Дом-музей Адама Міцкевіча; яго імем названы вуліцы ў Навагрудку, Гродне, Карэлічах, Лідзе, Ашмянах, Дзятлаве, Воранава, Брэсце і інш.. Помнікі і бюсты Міцкевічу ўстаноўлены ў гарадах Польшчы, Беларусі, Літвы і іншых краін. Ёсць помнік Адаму Міцкевічу ў Парыжы. На IX конкурсе імя Ежы Гедройца (вынікі падведзены ў Мінску 31 сакавіка 2009 года) фільм Алега Лукашэвіча  “Эпоха Адама Міцкевіча” ганараваны Дыпломам з адзнакай.

У доме ў Стамбуле, дзе жыў і памёр паэт, у 1955 годзе адкрыты музей.
Імя паэта носяць астэроід галоўнага пояса астэроідаў 5889 Міцкевіч і кратар на Меркурыі.

